
Avvallari bu hudud iqtisodiyoti, asosan, 
qishloq xoʻjaligiga bogʻlanib qolgan edi. 
Oxirgi yetti yilda viloyatga 4 milliard dollardan 
ziyod investitsiyalar jalb etilib, energetika, 
elektrotexnika, kimyo, farmatsevtika, 
toʻqimachilik va charm sanoati kabi koʻplab 
tarmoqlar rivojlandi. Joriy yilning oʻtgan 
davrida Buxoroga 1,5 million nafar xorijiy 
turist tashrif buyurdi.

Davlatimiz rahbarining 31-may-1-iyun 
kunlaridagi amaliy tashrifi hudud rivojiga 
qoʻshimcha turtki berdi. Unda belgilangan 
vazifalar yil yakunigacha toʻla amalga 
oshiriladi.

2025-yilda iqtisodiy koʻrsatkichlarni 
yanada oshirib, aholi bandligi va farovonligini 
taʼminlash zarur. Shu maqsadda ishchi 
guruh tomonidan viloyatdagi qoʻshimcha 
imkoniyatlar, tadbirkorlik rivojiga xalal 
berayotgan omillar oʻrganilgan.

Tanqidiy ruhda oʻtgan yigʻilishda 
viloyatning iqtisodiy koʻrsatkichlari 
mavjud salohiyatga mos emasligi aytildi. 
Investitsiyalarni oʻzlashtirish, kambagʻallik 
va ishsizlikni kamaytirish borasidagi ishlar 
qoniqarsizligi koʻrsatib oʻtildi.

Shu bois, hokimlar, ularning oʻrinbosarlari 
va sektor rahbarlari 6 oy favqulodda ish 
tartibiga oʻtadi. Butun eʼtibor shu uchta 
yoʻnalishni yaxshilashga qaratiladi. Xususan, 
Sayxunobod, Uychi, Zarbdor va Gʻijduvon 
tajribalari asosida 70 ta drayver loyihani 
amalga oshirib, 150 ming odamni daromadli 
qilish, 40 ming kishini kambagʻallikdan 
chiqarish lozim.

Qayd etilganidek, viloyatning har bir 
hududini sanoatning muayyan tarmogʻiga, 
masalan, Peshku va Shofirkon tumanlarini 
qurilish materiallari hamda toʻqimachilikka, 
Kogon shahri, Olot va Jondor oziq-ovqat, 
Gʻijduvon va Romitanni kimyo sanoatiga 
ixtisoslashtirish kerak. Bu tadbirkorlarning 
150 million dollarlik loyihalariga yoʻl ochadi. 

Buning samarasida 411 ta kichik korxona, 12 
mingta ish oʻrni paydo boʻladi.

Vobkent, Qorakoʻl, Jondor va Olotda 320 
million dollarlik 4 ta toʻqimachilik korxonasi 
qurish loyihalari bor. Natijada tayyor trikotaj 
va toʻqimachilik mahsulotlari hajmi 2 barobar 
oshadi, 5 mingta ish oʻrni yaratiladi.

Kelgusi yil Buxoroda xorijiy turistlar soni 
2,2 millionga, turizm eksporti 600 million 
dollarga yetishi kutilmoqda. 69 ta yangi 
mehmonxona, 2 mingta hunarmandchilik 
rasta va doʻkonlari barpo etilishi bunga katta 
hissa qoʻshadi.

Qoʻshimcha 20 ming gektar yer 
maydonlarini oʻzlashtirish moʻljallangan. 
Buning hisobiga qoʻshimcha 100 ming tonna 
qishloq xoʻjaligi mahsulotlari yetishtiriladi 
va 2 ming nafar aholi bandligi taʼminlanadi. 
Tomorqalar, dala cheti va kanallar atrofidagi 
boʻsh yerlarda ham qoʻshimcha daraxt va 
oziq-ovqat mahsulotlari ekiladi.

Yana bir imkoniyat — yaylovlar. Buxoro 
viloyatida 2 million gektardan ziyod 
shunday yerlar bor. Kuni kecha meva-
sabzavotchilikni rivojlantirish boʻyicha 
oʻtkazilgan yigʻilishdan kelib chiqib, hozirda 
foydalanilmayotgan yaylovlarda pista 
yetishtirish rejalashtirilmoqda.

Yigʻilishda Buxoro viloyati hokimi shu 
kabi imkoniyatlarni ishga solish boʻyicha 
rejalarini taqdimot qildi. Umuman, kelgusi 
yilda 2 milliard dollarlik xorijiy investitsiya 
hisobiga 106 ta loyihani amalga oshirish 
moʻljallangani aytildi. Ularda 105 mingta 
doimiy ish oʻrni yaratiladi, 350 million dollar 
eksport boʻladi.

Davlatimiz rahbari bu rejalar viloyat uchun 
yetarli emasligini taʼkidlab, saʼy-harakat va 
natijalarni oshirish boʻyicha koʻrsatmalar 
berdi. Takliflarni yana bir bor koʻrib chiqib, 
qaror loyihasini kiritish topshirildi.

OʻzA

Bilamizki, turkiy tillar doim bir-biridan quvvat 
olgan. Bugun oʻzbek va qoraqalpoq xalqi ham oʻzaro 
hamjihatlik, ahillik va ogʻizbirchilikdan quvvatlanib, 
yangi hayot bunyod etish yoʻlidan dadil bormoqda. 

Buning katta asosi bor. Prezidentimiz Shavkat 
Mirziyoyev bundan sakkiz yil oldin: “Men nafaqat 
oʻzbek xalqining, balki qoraqalpoq xalqining ham 
farzandiman!”, deya Qoraqalpogʻistonda hayotbaxsh 
islohotlarni boshlab bergan edi. Bu soʻzlar keyinchalik 
bir butun xalq, yagona vatan boʻlishday hayotbaxsh 
gʻoyaga zamin yaratdi.  

BUXORO QISHLOQ 
XO‘JALIGIGA BOG‘LANIB 

QOLGAN VILOYATDAN SANOATI 
RIVOJLANGAN VA ISHSIZLIKDAN 

XOLI HUDUDGA AYLANADI
Prezident Shavkat Mirziyoyev 

29-noyabr kuni Buxoro viloyatida qoʻshimcha 
imkoniyatlarni yuzaga chiqarish, investitsiya va ish 

oʻrinlarini koʻpaytirish chora-tadbirlari boʻyicha yigʻilish 
oʻtkazdi.

8-DEKABR —  O‘ZBEKISTON RESPUBLIKASI 

 KONSTITUTSIYASI KUNI

INSON QADRI ULUG‘LANGAN YANGI O‘ZBEKISTONNING 
MUSTAHKAM HUQUQIY POYDEVORI

Shu kunlarda Konstitutsiyamiz qabul qilingan kun bayramini munosib kutib olish va uni 
keng nishonlash uchun qizgʻin tayyorgarlik koʻrilmoqda.

Bu yil Qoraqalpogʻiston Respublikasining “Davlat tili 
haqidagi” qonuni qabul qilinganiga 35 yil toʻldi

1-dekabr – Qoraqalpoq tili kuni

TIL — HAR BIR XALQNING YURAGI, 
RUHIY QUVVAT MANBAI 

Oliy Majlis Qonunchilik palatasining joriy 
yil 20-noyabr kuni boʻlib oʻtgan majlisidagi 
nutqida Prezidentimiz ekologiya va iqlim 
oʻzgarishi masalalariga toʻxtalib, havo va 
suv ifloslanishi, tuproq eroziyasi, choʻllanish, 
qazilma yoqilgʻilarni behisob ishlatish global 
isishga, tabiiy ofatlar koʻpayishiga olib 
kelayotgani, atrof-muhit va aholi sogʻligʻiga 
zarar yetkazilayotganini qayd etib oʻtdi.

Davlatimiz rahbari el-yurtimizning fikr-mulohazalari, 
xohish-istaklarini atroflicha oʻrganib, bildirilgan 
tavsiyalardan kelib chiqqan holda bu boradagi ishlarni 
yangi, yanada yuksak bosqichga koʻtarish maqsadida 
2025-yilni yurtimizda “Atrof-muhitni asrash va “yashil” 
iqtisodiyot yili” deb eʼlon qilishni taklif etdi.

Mazkur taklif mamlakatimizda ekologik muammolarni 
hal etish va barqaror rivojlanishni taʼminlash borasida 
muhim qadamdir. Ushbu tashabbus nafaqat ekologik 
muammolarni hal qilish, balki iqtisodiy oʻsishni yanada 
barqaror va yashil yoʻnalishda amalga oshirishga 
qaratilgan.

Til millatning koʻzgusi, deya bejiz 
aytishmaydi. Soʻz xalqning xarakteri, 
uning oʻtmishi va kelajagi haqida aniq 
maʼlumot beradigan qudrat kasb etadi. 
Qoraqalpoq tili ham bu diyorning 
kengliklari kabi oʻz jozibasi, sehriga ega. 
Chunki u ham katta oila — turkiy tillar 
sirasiga kiradi. 

EKOLOGIK BARQARORLIK 
SARI MUHIM ODIM

“YASHIL” IQTISODIYOT –

Har qanday demokratik davlatning izchil 
taraqqiyoti bevosita uning Konstitutsiyasida 
belgilangan norma va prinsiplar mazmuni 
hamda uni bevosita taʼminlash va hayotga 
tatbiq etilishiga bogʻliq. Shu maʼnoda, 
davlatimiz rahbarining 2024-yil 17-oktyabrdagi 
“Oʻzbekiston Respublikasi Konstitutsiyasi 
kuni bayramiga tayyorgarlik koʻrish va uni 
oʻtkazish toʻgʻrisida”gi farmoyishi bilan yangi 
Oʻzbekiston strategiyasining asosiy ustuvor 
yoʻnalishlari aks etgan “Konstitutsiya — 
erkin va farovon hayot garovi!” bosh gʻoyasi 
negizida oʻtkazilayotgan tadbirlarning barchasi 
yangilangan Konstitutsiyamizning jamiyatimiz 
hayotida naqadar yuksak ahamiyatga ega 
ekanini koʻrsatmoqda.

Zero, Konstitutsiya — davlatning Bosh 
qonuni, shaxs, jamiyat va davlatning oʻzaro 
munosabatlarini tartibga soladigan bosh hujjat. 
Oʻzbekistonda qabul qilinadigan har qanday 
normativ-huquqiy hujjat — qonun, farmon, 
qaror yoki boshqa idoraviy hujjatlarning 
barchasi, avvalo, Konstitutsiyaga asoslanadi, 
uning mazmun va koʻrsatmalaridan kelib 

chiqadi. Bu esa huquqiy davlatning asosiy 
belgisi va talabidir.

Izchil islohotlarning mantigʻi

Keyingi sakkiz yil davomida jamiyatimiz 
hayotining barcha jabhalarida tub oʻzgarishlar 
kechmoqda. Aholining manzilli ijtimoiy himoya 
tizimi yaratildi, iqtisodiyot erkinlashib, xususiy 
mulk egalari koʻpaydi, madaniy hayotimizda, 
sport sohasida yoshlarimizning yutuqlari 
kundan kunga oshib, parlamentarizm va sud-
huquq sohasida ham demokratik oʻzgarishlar 
yuz berdi. Fuqarolarning huquqiy ongi 
yuksalib, davlat organlari ustidan taʼsirchan 
jamoatchilik nazorati yoʻlga qoʻyilgan. 
Natijada, xalqimizning islohotlarga mustahkam 
ishonchi shakllandi.

Inson shaʼni va qadrini yanada 
yuksaltirish davlat siyosatining bosh 
tamoyili sifatida belgilangan Oʻzbekistondagi 
koʻlami keng, shiddati baland, samarasi 
yuksak demokratik yangilanishlar xalqimiz 
manfaatlarini sobitlik bilan taʼminlash, 

ona vatanimiz nufuzini xalqaro maydonda 
ham mustahkamlash yoʻlida uzoqni koʻzlab 
yuritilayotgan oqilona siyosatning hayotda 
natijador ekaniga har qanday kishi amin 
boʻladi. Shu kabi yutuqlar, yaratilgan 
erkinlik va huquqlar, tizimli islohotlarni 
amalga oshirish mexanizmi va xalqchil 
siyosatning davomiyligini taʼminlash 
uchun bu izchil islohotlar mantigʻini, 
albatta, Konstitutsiyada huquqiy jihatdan 
muhrlab qoʻyish talab etilar edi. Boshqacha 
aytganda, aynan Konstitutsiyamiz shiddat 
bilan oʻzgarayotgan zamondan orqada 
qolib ketmasligi, tizimli va keng miqyosli 
yangilanishlarning mustahkam huquqiy 
poydevori boʻlib xizmat qilishi, tinch va 
osuda hayotimizning kafolati boʻlishi uchun 
ham konstitutsiyaviy islohotlar oʻtkazildi.

2023-yil 30-aprel kuni oʻtkazilgan 
referendumda Oʻzbekiston Respublikasi 
Konstitutsiyasi yangi tahrirda fuqarolarning 
mutlaq koʻpchiligi tomonidan yoqlab ovoz 
berish orqali qabul qilingandi. Konstitutsiyaviy 
islohot natijasida Bosh qonunimizning 

moddalari soni 128 tadan 155 taga, uning 
normalari miqdori esa 275 tadan 434 taga 
koʻpaydi, Konstitutsiya matni qariyb 65 
foiz yangilandi. Bu Bosh qonunimizda 
xalqimizning yangi Oʻzbekistonni barpo 
etish boʻyicha orzu-umidlari va intilishlari 
oʻz aksini topganini yorqin namoyon qildi. 

Inson manfaatining barcha narsadan 
ustunligini muhrlagan Konstitutsiya

Bugungi Oʻzbekiston nafaqat iqtisodiyoti 
jadal rivojlanayotgan yirik davlatga 
aylanmoqda, balki aholisi soni 2040-yilga 
borib, 50 millionga yetishi kutilayotgan 
nufuzli mamlakat hamdir. Ana shu maʼnoda 
Konstitutsiyaga kiritilgan yangi norma va 
prinsiplar mazmunida fuqarolarimiz munosib 
hayot kechirishi yoʻlida qulay shart-sharoit 
va mustahkam huquqiy zamin yaratish 
uchun barqaror iqtisodiyot, xavfsiz davlat, 
samarali boshqaruv, ijtimoiy kafolatlar 
yaqqol aks etadi.

TIL — HAR BIR XALQNING YURAGI, 
RUHIY QUVVAT MANBAI 

Bu yil Qoraqalpogʻiston Respublikasining “Davlat tili 
haqidagi” qonuni qabul qilinganiga 35-yil toʻldi

№ 244 (1305), 2024-yil 30-noyabr, shanba



2 JAMIYAT
www.yuz.uz yuz.uznews yuz.uz_news yuzyuz_official

Koʻchat ekish, bogʻ yaratish xalqimizning azaliy qadriyatlaridan. “Yashil makon” 
umummilliy loyihasi boshlanguncha aholi oʻz xohishi bilan daraxt ekkan boʻlsa, hozir 
koʻchat ekish, bogʻ yaratish imkoniyati bor har bir fuqaroning vatan, tabiat oldidagi 

majburiyatiga aylanmoqda.
2024-yil 30-noyabr, 244-son

Boshlanishi 1-betda

— Hozir tumanimizda 37 ta mahalla mavjud. 
Ularda yashovchi 1451 ta kambagʻal oila tanlab 
olingan va sektorlar boʻyicha taqsimlangan. 1-sektor 
hududiga 8 ta mahalladan 117 ta kambagʻal oila 
tanlab olinib, 67 ta tashkilot rahbar-xodimiga 
biriktirilgan. Ayni paytda individual dastur ishlab 
chiqilib, manzilli ishlar bajarilmoqda, — deydi 
Muzrabot tumani hokimligi mutaxassisi Elmurod 
Ibragimov.

Masalan, Markaziy bank Surxondaryo viloyati 
bosh boshqarmasi rahbar-xodimlariga “Doʻstlik” 
MFYdagi 15 ta xonadonda yashovchi fuqarolar 
biriktirilgan. Kambagʻallikdan chiqarish maqsadida 
ular shu kunga qadar toʻliq xatlovdan oʻtkazildi. 
Masʼullar roʻyxatdagi fuqarolarning yashash 
sharoiti bilan toʻliq tanishib chiqqach, ularni qiynab 
kelayotgan muammolarni bosqichma-bosqich hal 
etishga koʻmak bermoqda.

— Prezidentimizning “Kambagʻallikni qisqartirish 
va aholi turmush farovonligini oshirish borasidagi 
chora-tadbirlarni yangi bosqichga olib chiqish 
toʻgʻrisida”gi farmoni hamda “Kambagʻallikdan 
farovonlik sari” dasturi ijrosi doirasida tumanimizda 

Buni dunyo boʻyicha ozon qatlami yemirilishi, 
muzliklar erishi, chuchuk suv manbalari kamayishi, tuproq 
unumdor qatlamining yoʻqolib borishi, choʻllanish, yerdagi 
bioxilma-xillikning kamayishi, maishiy chiqindilarning 
koʻpayishi, iqlim oʻzgarishi, Orol fojiasi, chang-toʻzonlar 
koʻtarilishi kabi ekologik muammolarda koʻrish mumkin.

Shu bois, mamlakatimizda ekologiya va atrof-muhitni 
muhofaza qilish, “yashil maydonlar”ni kengaytirishga davlat 
siyosati darajasida eʼtibor qaratilmoqda. Oʻsimliklar va 
hayvonot dunyosi, atmosfera havosi va tabiiy resurslarni 
asrash hamda chiqindi muammolarini bartaraf qilish, ekologik 
taʼlimni joriy etishga qaratilgan eʼtibor va bu borada meʼyoriy 
hujjatlar ishlab chiqilib, hayotga tatbiq etilayotgani fikrimiz 
dalilidir.

Tabiat musaffoligi va iqlim moʻtadilligi, eng avvalo, 
hududning oʻsimlik dunyosiga boyligi bilan belgilanadi. Tirik 
mavjudot uchun daraxtlarning ahamiyati nihoyatda katta. 
Ular karbonat angidridni yutib, kislorod chiqaradi, chang-

toʻzonni kamaytiradi, issiq kunda haroratni moʻtadillashtiradi, 
yerni eroziyadan saqlab, tuproqni mustahkam ushlaydi. 
Mutaxassislar fikricha, yashil oʻsimliklar, jumladan, daraxtlar 
80 foiz changni va 60 foiz sulfat angidridni ushlab qolish 
xususiyatiga ega. Bir gektar maydondagi yashil daraxtzor bir 
kecha-kunduzda 275 kilogrammgacha karbonat angidrid yutib, 
215 kilogrammgacha kislorod ajratadi. Bu esa oʻrtacha 500 
kishini kun davomida kislorod bilan taʼminlashga yetarli ekan. 
Shu bois, yashillikni asrash va koʻpaytirish doimo dolzarb 
masala.

Prezidentimiz tashabbusi bilan boshlangan “Yashil makon” 
umummilliy loyihasi chinakam xalq harakatiga aylandi. 
Mazkur loyiha doirasida yiliga 200 million tup daraxt va 
buta koʻchatini ekish belgilangan. Jumladan, joriy yilning 
kuzgi mavsumida 80 million tup daraxt va buta koʻchati ekish 
rejalashtirilgan. 

Birgina Jizzax viloyatida “Yashil makon” umummilliy 
loyihasi tufayli yashil maydonlar hududi 8 foizdan 15 foizga 
yetkazildi. 2030-yilgacha ushbu koʻrsatkichni 30 foizga 
yetkazish rejalashtirilgan.

Oʻtgan uch yilda viloyat boʻyicha 59,4 million tup daraxt va 
buta koʻchati ekilib, yashilmakon.eco platformasiga kiritildi. 
Joriy yil kuz mavsumida esa 6 million 337 ming tup manzarali, 
mevali daraxt va buta koʻchatini ekish rejalashtirilgan. Ilmiy 
tavsiyalar asosida hududlarning iqlim va tuproq sharoitiga mos 
keladigan daraxt koʻchatlarini ekish boʻyicha yer maydoni, 
koʻchat turi, ekish va parvarishlash uchun masʼullarni 
biriktirish, sugʻorish tizimi va moliyalashtirish manbalarini 
aniq koʻrsatgan holda shahar va tumanlar manzilli dasturlari 
tasdiqlangan. Umummilliy loyihaning kuzgi mavsumini 
samarali oʻtkazish maqsadida yetarli miqdorda koʻchatlar 
zaxirasi shakllantirilgan va bugun belgilangan reja qariyb 
toʻliq bajarilgan.

— Joriy yilda viloyatning 11 ta hududida 23,1 gektar 
maydonida “yashil bogʻ”, 81,3 gektar yerda 16 ta “yashil 
jamoat parki” barpo etish boʻyicha tegishli qarorlar qabul 
qilinib, ayni paytda loyiha hujjatlari ishlab chiqilmoqda, — 
deydi Jizzax viloyati ekologiya, atrof-muhitni muhofaza qilish 
va iqlim oʻzgarishi boshqarmasi boshligʻi Erkin Xolmatov. — 
Bundan tashqari, 20,8 gektarda “Yangi Oʻzbekiston” bogʻlari 
barpo etilib, 18 ming tupdan ortiq manzarali daraxt koʻchati 
ekildi. Viloyatdagi mahalla fuqarolar yigʻinlari hududida jami 
201 ta “mahalla bogʻi” barpo etilishi rejalashtirilgan. Joriy yil 
kuz mavsumida 108 ta “mahalla bogʻi” tashkil qilinmoqda.

Jizzax shahri, Sharof Rashidov, Zarbdor va Gʻallaorol 
tumanlaridagi jami 10,2 kilometr masofada hamda atrof-

Shu oʻrinda Qoraqalpogʻiston Yozuvchilar 
uyushmasi raisi, Oʻzbekiston xalq yozuvchisi 
Kengesboy Karimovning quyidagi misralari yodga 
tushadi. 

“Soʻz ummonin oʻktam dargʻasi,
Zamon osha ortar havasi,
Qoʻllab turar bizni nafasi,
— Kim u? — aytay, Navoiy hazrat”.
Darhaqiqat, oʻzbek va qoraqalpoq bir daryodan 

suv ichgan, tub ildizi bir boʻlgan xalqlar hisoblanadi. 
Shu bois, qoraqalpoq ijodkorlari ham boshqa turkiy 
millatlar qatori hazrat Navoiydan saboq olishi tabiiy. 
Oʻz oʻrnida oʻzbek baxshilari, ijodkorlari oqinlardan 
ilhomlanib, qoraqalpoq tiligagina xos jozibadorlikdan 
hayratlangani ham bor gap. Bunday uygʻunlashuv 
tilning yashovchanligini oshiradi. 

Bugun yer yuzida 7 mingga yaqin til bor. 
Shulardan 200 tasigina davlat yoki rasmiy til sifatida 
eʼtirof etilgan. Bu tillarning ichida qoraqalpoq tili 
ham borligi quvonarli. Jamiyatimizdagi millatlar va 
dinlar oʻrtasidagi ahillik va hamjihatlik sabab bugun 
qoraqalpoq tili yanada rivojlanib, takomillashib 
bormoqda. 

Kuni kecha, 29-noyabr kuni Toshkentda quvonchli 
tadbir boʻlib oʻtdi. Qoraqalpoq tili bayramiga 
bagʻishlangan tadbir Adiblar xiyobonidagi Berdaq 
haykali poyiga gul qoʻyish bilan boshlanib, maʼrifiy 
kechaga ulanib ketdi. Unda ijodkorlar bilan birga, 
davlat va jamoat tashkilotlari vakillari, talaba yoshlar 
ishtirok etdi.

Unda Oʻzbekiston Yozuvchilar uyushmasi raisi 
Sirojiddin Sayyid qoraqalpoq eli, ona tili va adabiyotini 
yanada rivojlantirish yoʻlida xayrli chora-tadbirlar 
amalga oshirilayotgani haqida toʻxtaldi. Jumladan, 100 
jildlik “Turkiy adabiyot durdonalari”ning 5 jildidan 
qoraqalpoq adabiyoti asarlari oʻrin olganiga alohida 
urgʻu berdi. Ayni paytda 16 jildlik “Qoraqalpoq 
adabiyoti durdonalari” nashrga tayyorlanayotgani 
aytib oʻtildi.

Til — har bir xalqning yuragi, ruhiy quvvat 
manbai hisoblanadi. Shu bilan birga, xalqlarning 
barhayotligini belgilovchi muhim omildir. U 
madaniyatlarning belbogʻi hamdir. Umumturkiy 
madaniyatning, adabiyotning poydevori yaratilishida 
qoraqalpoq tilining oʻrni beqiyos. Shu sababli bu 
bayram umumturkiy elning bayramidir. 

Tadbirda soʻzga chiqqan ziyolilar ona tilimizga 
davlat siyosati darajasida eʼtibor qaratilayotganiga 
urgʻu berdi. Birgina qoraqalpoq tilidagi yangi 
darsliklar bilan qoʻllanmalar, badiiy kitoblar nashrdan 
chiqarilayotgani, Ibroyim Yusupov nomidagi 
qoraqalpoq tili va adabiyoti fanini chuqur oʻrgatishga 
ixtisoslashgan ijod maktabining ochilganini qayd etish 
mumkin. Bu maktab oʻquvchilari oʻz ona tilini yanada 
puxta oʻrganishiga, uni keng miqyosda targʻib etishga 
xizmat qiladi. 

Yurtimiz taraqqiyotning yangi davriga qadam 
qoʻyayotgan bir paytda “Yangi Oʻzbekiston” 

1-dekabr – Qoraqalpoq tili kuni

Kambag‘allikdan farovonlik sari

TIL — HAR BIR XALQNING YURAGI, 
RUHIY QUVVAT MANBAI 

gazetasidagi ayrim maqolalarni, yuz.uz saytidagi 
barcha axborot va maqolalarni qoraqalpoq tilida 
oʻqish imkoniyati yaratilganini ham qayd etish kerak. 
Bu ham, bizning yagona vatan ekanimizdan dalolat, 
aslida. 

— Ona tili davlatning ijtimoiy-siyosiy, maʼnaviy 
jihatdan rivojlanishida juda katta ahamiyat kasb 
etadigan ulugʻ qadriyat hisoblanadi. Shu bois, 
mustaqilligimizning dastlabki yillaridan boshlab 
qoraqalpoq tilini rivojlantirishga, uni boyitish va 
toza holatda kelajak avlodga yetkazish masalasiga 
alohida eʼtibor qaratildi, — deydi OʻzFA 
Qoraqalpogʻiston boʻlimi Qoraqalpoq ijtimoiy 
fanlar ilmiy-tekshirish institutining Qoraqalpoq tili 
boʻlimi boshligʻi, filologiya fanlari doktori, professor, 
Qoraqalpogʻistonda xizmat koʻrsatgan fan arbobi 
Aytmurat Alniyazov.

Dunyoda har bir insonning oʻz dunyoqarashi, 
olami boʻlgani kabi, har bir tilning oʻziga xosligi bor. 

Bugungi kunda boy madaniy tarixga ega qoraqalpoq 
tili ham bashariyatning boyligidir. Bir oʻzandan suv 
ichgan, bir-biri bilan et-tirnoq boʻlgan oʻzbek va 
qoraqalpoq xalqlarining tilini ham ayro tasavvur qilib 
boʻlmaydi.

— Oʻzbek va qoraqalpoq xalqlari oʻrtasidagi 
ogʻizbirchilik qon-qardoshligimizda, maqsad-
muddaolarimizning birligida namoyon boʻlmoqda, 
— dedi OʻzFA Oʻzbek tili, adabiyoti va folklori 
instituti direktori, taniqli tilshunos olim Nizomiddin 
Mahmudov. — Oʻzbekiston Fanlar akademiyasining 
filiali Nukusda ham bor. Unda tilshunoslikka oid 
tadqiqotlar olib borilmoqda. Prezidentimiz tashabbusi 
bilan tillarni taraqqiy ettirish, ularning oʻzaro 
munosabati, rivoji bilan bogʻliq koʻp xayrli ishlar 
qilinmoqda. Bularning bari mamlakatimizda tinchlik, 
ijtimoiy barqarorlik, osoyishtalik, hamjihatlikni 
taʼminlashda yaqqol namoyon boʻladi.

Til birligi — dil birligidir, deb bejiz 
aytilmagan. Yurtimizdagi ulkan islohotlar 
dastlab Qoraqalpogʻistondan boshlanib, butun 
respublikamizda keng quloch otmoqda. Xususan, 
Prezidentimiz Shavkat Mirziyoyev 2016-yil 
10-noyabr kuni Qoraqalpogʻiston Respublikasi 
Shumanay tumanida boʻlib oʻtgan saylovoldi 
uchrashuvida istiqboldagi rejalar haqida toʻxtalib: 
“Bundan buyon har bir tuman va shaharga, kerak 
boʻlsa, chekka-chekka qishloq va ovullargacha 
kirib boramiz. U yerda istiqomat qilayotgan 
odamlarning dardini eshitamiz, muammolarini hal 
qilishga qaratilgan dasturlar ishlab chiqamiz va 
ijrosini qatʼiy nazoratga olamiz”, degan edi. Bugun 
ushbu rejalar hayotda oʻzining amaliy ifodasini topdi. 
Orolning qurigan tubiga ekilgan daraxtlar sahroga 
hayot bagʻishladi. Ulkan ishlab chiqarish korxonalari, 
minglab ish oʻrinlari yaratildi. Ijtimoiy yordam tubdan 
yaxshilanib, Qoraqalpogʻistonning eng olis ovul va 

mahallalarida ham masalalarga yechim oʻsha joyning 
oʻzida topiladigan, odamlarni rozi qiladigan tizim 
yaratildi. 

Yurtimiz bugun yangi davrga qadam qoʻymoqda. 
Shunday tarixiy jarayonda bagʻrikenglik, 
mamlakatimiz istiqboli uchun birlashish, oqinlar 
aytmish: ogʻizbirchiligimiz doimgidan ham muhim. 

Biz esa soʻzimizni Ibroyim Yusupovning “Ona 
tilimga” sheʼridan bir uzindi bilan yasashga qaror 
qildik:

Ona tilim, men ham senga doirman —
Sen borliging uchun kuychi shoirman.
Shuncha qattol surgunlarda surinmay,
Shu kunlarga yetganingga qoyilman.

Sardor TOLLIBOYEV, 
“Yangi Oʻzbekiston” muxbiri 

QADRIYATDAN MAJBURIYATGA AYLANMOQDA
“Agar insonlar tabiatga nisbatan 
zoʻravonlik qilib, uning qonunlarini qoʻpollik 
bilan buzsalar, bir kun kelib, tabiat ularning 
boshiga shunday kulfatlarni solishi 
mumkinki, buni hech qanday kuch 
qaytara olmas”. Abu Rayhon Beruniyning 
ming yillar oldin aytgan ushbu soʻzi 
bugun oʻz isbotini topmoqda.

muhitga taʼsiri yuqori boʻlgan 375 ta sanoat va ishlab chiqarish 
korxonasi hududida 119 ming 800 tup koʻchat ekilib, “yashil 
belbogʻ” tashkil etildi.

Joriy yil ilk bor “Ochiq budjet” portali orqali oʻtkazilgan 
“Mening bogʻim” loyihasi birinchi mavsumida viloyatdan 
gʻolib boʻlgan Mulkush, Gʻalaba, Uzun, Mustaqillik, Nurobod, 
Xonbandi, Sovot, Bunyodkor, Zilol, Alisher Navoiy, Toqchilik, 
Yangi boʻston mahallalarida yangi bogʻlar barpo etiladi. Ushbu 
loyihalarni amalga oshirish uchun budjetdan 3,25 milliard 
soʻm ajratilgan.

— Ilgari faqat bahor faslida koʻchat ekardik. “Yashil makon” 
umummilliy loyihasi boshlangach, kuzda ham koʻchat ekish 
anʼanaga aylandi, — deydi Forish tumani Uxum qishlogʻida 
yashovchi Keldiyor Saidov. — Eʼtiborlisi, davlatimiz rahbari 
har yili oʻzi shaxsiy namuna koʻrsatib, koʻchat ekish tadbirlarida 
faol ishtirok etadi. Ushbu ezgu tashabbus ijobiy samara 
bermoqda. Oldinlari Jizzaxdan Mirzachoʻlgacha boʻlgan yoʻl 
yoqasini yantoq bosib yotardi. Hozir shu yoʻldan yursangiz, 
bahri dilingiz ochiladi. Keyingi uch yilda mevali va manzarali 
daraxtlar boʻy koʻrsatgan, baʼzi joylariga beda, baʼzi joylariga 
poliz ekinlari ekilgan. Mana shunday yoʻl va kanallar yoqalari 
tashabbuskorlarga berilsa, olgan odam ham daromad topadi, ham 
mamlakatimizni koʻkalamzorlashtirishga hissa qoʻshadi. Oʻzim 
ham bogʻ yaratish, daraxt ekish, payvandlashga qiziqaman. 
Tomorqamda yuzlab mevali va manzarali daraxtim bor. Ularning 
koʻpini rahmatli otam, bobolarim ekib ketgan. Bilishimcha, 
ekilgan daraxtning nafaqat mevasidan, hatto soyasidan kimdir 
yoki biror jonzot bahramand boʻlsa, savobi ekkan kishiga borib 
turarkan. Daraxt ekish savobli ish ekanini shundan ham bilsa 
boʻladi. Qishlogʻimizda ming yillik tut daraxtlari bor. Endi ularni 
ekkan, payvand qilgan, oʻstirgan insonlarga savob yozilishini 
tasavvur qilavering. Biz ajdodlarimiz ekkan daraxtlardan 
foydalanyapmiz, farzandlarimiz biz ekkan daraxtlardan 
bahramand boʻlishi uchun koʻchat ekishimiz shart. Buning 
uchun ham salomatlikka, ham ekologiyaga foydali boʻlgan 
“Yashil makon” umummilliy loyihasida faol qatnashish kifoya.

“Yashil makon” umummilliy loyihasi mamlakatimizni 
yashillikka burkashga xizmat qilish bilan birga, aholining 
ish bilan bandligini taʼminlash, kambagʻallikdan chiqarish, 
daromadli qilishda ham muhim omil boʻlmoqda. Misol uchun, 
Forish tuman hokimligi va Oʻzbekiston mahallalar uyushmasi 
hamkorligida Xonbandi mahallasida Ijtimoiy himoya 
reyestridagi oilalar uchun “Kambagʻallikdan farovonlik sari” 
dasturi doirasida 3 gektar yerda yangi bogʻ tashkil etilmoqda. 
Ushbu bogʻda “Yashil makon” umummilliy loyihasi doirasida 
hashar tashkil etilib, koʻchat ekildi. Mazkur boqqa suv 
chiqarilib, tomchilatib sugʻorish texnologiyasi joriy etildi. 
Atrofi oʻralmoqda. Belgilangan barcha ishlar yakunlangach, 
foydalanish uchun Ijtimoiy himoya reyestriga kiritilgan 
oilalarga boʻlib beriladi.

Gʻallaorol tumani Mirzabuloq mahallasida ham “Yashil 
makon” umummilliy loyihasi doirasida 10 gektar yerda 
ertapishar gilos koʻchati ekildi. Bogʻ yoshlarga dehqon 
xoʻjaligi sifatida boʻlib berilishi belgilangan. Nihollar hosilga 
kirguncha yoshlar oraliq ekinlari ekib foydalanadi.

— Ishsizligim tufayli chet elga borib ishlamoqchi boʻldim. 
Ammo ota-onam shu yerdan senga ish topib beramiz deb 
ruxsat bermadi. Bir kuni mahallamizdagi hokim yordamchisi 
chaqirib suhbatlashdi. Ishga taklif qildi. Imtiyozli kredit olib, 
tadbirkorlik bilan shugʻullanishim mumkinligi, yana ozgina 
sabr qilsam, bir gektar yer olib bogʻdorchilik va dehqonchilik 
bilan shugʻullanishimga imkoniyat paydo boʻlishini aytdi. 
Bogʻdorchilik va dehqonchilikka qiziqishim tufayli uchinchi 
variantni tanladim. Mana, oradan hech qancha vaqt oʻtmay, 
men qatori yoshlarga beriladigan yerga hashar yoʻli bilan 
ertapishar gilos koʻchatlari ekildi. Ushbu yer men kabi 20 
tengdoshimga boʻlib berildi. Bu biz, ishsiz yoshlarga katta 
imkoniyat. Koʻchatlarimiz hosilga kirguncha orasiga donli 
va poliz ekinlari ekib foydalanmoqchimiz. Musofirchilikda 
ishlamagan boʻlsam ham mashaqqatini yaxshi bilaman. Eng 
muhimi, yurtimizda, oilamiz bagʻrida mehnat qilib, daromad 
topish imkoniyati yaratilganidan xursandmiz, — deydi 
Mirzabuloq mahallasida yashovchi Odil Ibrohimov.

Koʻchat ekish, bogʻ yaratish xalqimizning azaliy 
qadriyatlaridan. “Yashil makon” umummilliy loyihasi 
boshlanguncha aholi oʻz xohishi bilan daraxt ekkan boʻlsa, 
hozir koʻchat ekish, bogʻ yaratish imkoniyati bor har bir 
fuqaroning vatan, tabiat oldidagi majburiyatiga aylanmoqda. 
Ahamiyatlisi, buni toʻgʻri anglagan yurtdoshlarimiz 
mamlakatimizni yashillikka burkash ishlarida faol ishtirok 
etmoqda. Endi ekilgan koʻchat va nihollarni parvarish qilish, 
vaqtida sugʻorish talab etiladi. Bu borada har bir daraxtni 
parvarish qilish uchun masʼul biriktirilgani koʻngilni xotirjam 
qiladi.

Farhod NEʼMATOV,
“Yangi Oʻzbekiston” muxbiri

BILIM VA HUNAR — YAGONA CHORA
Mamlakatimizda kambagʻallikni 
qisqartirish va aholi turmush farovonligini 
oshirish siyosati yangi bosqichga 
koʻtarilmoqda. Davlatimiz rahbarining 
“Kambagʻallikni qisqartirish va aholi 
turmush farovonligini oshirish borasidagi 
chora-tadbirlarni yangi bosqichga 
olib chiqish toʻgʻrisida”gi farmoniga 
asosan, 2024-yil yakuniga qadar 500 
ming, 2025-yilda esa 1 million kishini 
kambagʻallikdan chiqarish davlat ijtimoiy-
iqtisodiy siyosatining va barcha darajadagi 
davlat organlari hamda tashkilotlarining 
birinchi darajali vazifasi etib belgilandi. 
Mazkur qaror ijrosini taʼminlash 
maqsadida Muzrabot tumanida ham qator 
amaliy ishlarga kirishilgan. koʻplab tizimli ishlar bajarilmoqda, — deydi 

bank xodimi Qayum Abduraupov. — Tumanda bu 
borada 7 ta yoʻnalish boʻyicha vazifalar belgilab 
berilgan. Hududda kambagʻal oilalar roʻyxati 
shakllantirilgan. Ana shu oilalarning har biri 
viloyat va tuman sektorlari hamda viloyat va tuman 
tashkilotlari rahbarlariga biriktirib berildi. Ular 
“Kambagʻallikdan farovonlik sari” dasturi ijrosi 
doirasida “mahalla yettiligi” bilan hamjihatlikda aniq 
tuzib chiqilgan chora-tadbirlar asosida ishlamoqda. 
Kambagʻallik darajasi tumanimizda sezilarli 
tushgan. Tuman hokimligi huzurida tashkil etilgan 
shtabda “Kambagʻallikdan farovonlik sari” dasturi 
ijrosi doirasida kunlik monitoring yuritib boriladi. 
Kambagʻallik darajasidagi, ehtiyojmand, nogironligi 
boʻlgan, migratsiyadan qaytgan, band boʻlmagan 
fuqarolarning ish bilan taʼminlanishi elektron 
shaklda kuzatib boriladi.

Farmon doirasida joriy yil 1-noyabrdan boshlab, 
“Kambagʻal oilalar uchun yettita imkoniyat va 
masʼuliyat” tamoyili asosida barqaror bandlik, yuqori 
daromad topishga erishish, taʼlim olish va kasb-
hunar oʻrganish, kafolatlangan davlat tibbiy xizmati 
va ijtimoiy xizmatlardan foydalanish, yashash 
sharoitini yaxshilash, davlat tomonidan mahallalar 
infratuzilmasini rivojlantirish ishlari bajarilmoqda, 

davlat organlari xodimlari bilan toʻgʻridan toʻgʻri 
muloqot qilinmoqda.

Kambagʻallikni qisqartirish yoʻnalishida 
erishilgan ijobiy natijalar, toʻplangan tajriba hamda 
ilgʻor xalqaro amaliyot asosida har bir fuqaroning 
oʻzi, farzandlari, kelajagi uchun masʼuliyat bilan 
yondashishga undaydigan, bor salohiyatini roʻyobga 
chiqarish uchun imkoniyat yaratishga qaratilgan 
“Kambagʻallikdan farovonlik sari” dasturining 
amalga oshirilishi, u boʻyicha ishlovchi hududiy 
shtablar tashkil qilingani muzrabotliklarni mamnun 
etyapti.

Aholining yuqori daromadli, barqaror ish 
bilan bandligini taʼminlash, sifatli taʼlim va 
tibbiy xizmatdan foydalanish imkoniyatini 
kengaytirish, ijtimoiy himoyani kuchaytirish 
davlatimiz siyosatining ustuvor yoʻnalishlaridan 
biriga aylandi. Shu bois, eng chekka hududlarda 
ham infratuzilma tarmoqlari barpo etishni qamrab 
olgan “koʻp oʻlchovli” kambagʻallikni qisqartirish 
dasturi va yoshlarning innovatsion, raqamli 
texnologiyalarga asoslangan taʼlim olishi hamda 
kasb-hunar oʻrganishi uchun kompleks chora-
tadbirlar koʻrilmoqda. 

— Tuman va shaharlarda ehtiyojmand oilalar, 
ayollar va yoshlar bilan manzilli ishlash boʻyicha 
mutlaqo yangi tizim — “Temir daftar”, “Yoshlar 
daftari” va “Ayollar daftari” joriy etilgan. Sektor 
rahbarlari va mutasaddi idoralar vakillari tomonidan 
har bir mahalladagi holat atroflicha oʻrganilmoqda, 
— deydi “Doʻstlik” MFY ijtimoiy xodimi Mahbuba 
Jumayeva. — Bu jarayonda yoshlar va xotin-qizlar 
bilan yuzma-yuz muloqot qilib, ularning ehtiyoji, 
qiziqishi oʻrganilgan holda zarur choralar koʻrilyapti.

Insonni eng ogʻir vaziyatlardan bilim va hunar 
qutqaradi. Bu nafaqat iqtisodiy, balki millat uchun 
tarbiyaviy ahamiyatga ham ega. Yoshlarni har 
tomonlama qoʻllab-quvvatlash mehnat bozorida 
kuchli kadrlar, ertangi kunga ishonchi baland, har 
qanday murakkab vaziyatlardan chiqa oladigan 
avlodni tarbiyalashda muhim omil boʻlib xizmat 
qiladi.

Sarvar TOʻRAYEV,
“Yangi Oʻzbekiston” muxbiri

KO‘CHAT EKISH, BOG‘ YARATISH
Yashil makon

Bu yil Qoraqalpogʻiston Respublikasining “Davlat tili 
haqidagi” qonuni qabul qilinganiga 35 yil toʻldi

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON



DAVLATIMIZ RAHBARI “SUD TIZIMI MUSTAQIL BOʻLMAS EKAN, 
JAMIYATIMIZDA RIVOJLANISH BOʻLMAYDI”, DEGAN FIKRNI 
HAMISHA TAKRORLASHI BEJIZ EMAS. CHUNKI SUD IDORASIGA ISHI 
TUSHGAN HAR BIR SHAXS USHBU DARGOHDA QONUN VA ADOLAT 
USTUVOR EKANIGA ISHONCH HOSIL QILISHI LOZIM.

yuz www.yuz.uz yuz.uznews yuz.uz_news yuzyuz_official

NIGOH 3
2024-yil 30-noyabr, 244-son

Boshlanishi 1-betda

INSON QADRI ULUG‘LANGAN YANGI O‘ZBEKISTONNING 
MUSTAHKAM HUQUQIY POYDEVORI

Baxtiyor ISLOMOV, 
Oʻzbekiston Respublikasi 
Oliy sudi raisi

Xususan, 2023-yilning 9 oyida Oliy sudga protsessual tartibda kelib tushgan 
shikoyatlar soni 24 mingdan ziyodroqni tashkil etgan boʻlsa, 2024-yilning shu davrida ayni koʻrsatkich 

10 mingtadan koʻproqqa kamaygan, yaʼni 13 ming 624 tani tashkil etgan.

YANGI O‘ZBEKISTON

8-DEKABR — O‘ZBEKISTON RESPUBLIKASI 

 KONSTITUTSIYASI KUNI

Agar asosiy konstitutsiyaviy yangiliklarning 
mazmuni va mohiyatiga qarasak, yangi tahrirdagi 
Konstitutsiyaga quyidagi gʻoya va qoidalarni 
aks ettiruvchi qator muhim oʻzgartirishlar va 
qoʻshimchalar kiritilganini koʻramiz. 

Birinchidan, ular inson, uning huquq va 
erkinliklarini oliy qadriyat deb tan olgan 
Oʻzbekistonning koʻp millatli xalqining 
irodasini roʻyobga chiqarishga qaratilgan 
tuzatishlarni oʻz ichiga oladi. Buning uchun 
davlat va jamiyat taraqqiyoti mafkurasi, 
Oʻzbekiston xalqining konstitutsiyaviy-
huquqiy ijodkorligining oʻziga xosligini 
aks ettiruvchi konstitutsiyaviy qadriyatlar 
belgilandi. 

Yangilangan Konstitutsiya muqaddimasida 
milliy davlatchilikni takomillashtirishning 
yangi bosqichida Oʻzbekiston konstitutsiyaviy 
taraqqiyotining ustuvor yoʻnalishlari belgilab 
berildi. Xususan, inson huquq va erkinliklari, 
milliy va umuminsoniy qadriyatlar, davlat 
suvereniteti prinsiplariga sodiqlik, demokratiya, 
erkinlik va tenglik, ijtimoiy adolat va birdamlik 
gʻoyalariga sadoqatni namoyon qilish,  inson, 
uning hayoti, erkinligi, shaʼni, qadr-qimmati 
oliy qadriyat hisoblanadigan insonparvar 
demokratik davlatni, ochiq va adolatli 
jamiyatni barpo etish koʻzlangan. Shuningdek, 
jahon hamjamiyati, eng avvalo, qoʻshni 
davlatlar bilan hamkorlik, oʻzaro bir-birini 
qoʻllab-quvvatlash, tinchlik va totuvlik asosidagi 

doʻstona munosabatlarni mustahkamlash, 
fuqarolarning munosib hayot kechirishini, 
millatlararo va konfessiyalararo totuvlikni, 
koʻp millatli jonajon Oʻzbekistonimizning 
farovonligi va gullab-yashnashini taʼminlash 
kabi muhim yangi konstitutsiyaviy gʻoya va 
maqsadlar oʻz aksini topdi.

Ikkinchidan, Oʻzbekiston Respublikasining 
konstitutsiyaviy tuzumi va davlat shakliga 
oid mustaqil, demokratik, suveren davlat 
sifatidagi davlat-huquqiy maqomini 
mustahkamlovchi yangi konstitutsiyaviy 
prinsiplar belgilandi. Oʻzbekiston — respublika 
boshqaruv shaklidagi suveren, demokratik, 
huquqiy, ijtimoiy va dunyoviy davlat deb 
belgilandi. 

Shu bilan birga, davlatchiligimizning 
yuqorida sanab oʻtilgan konstitutsiyaviy tuzumga 
xos boʻlgan barcha belgilarining barqarorligi va 
oʻzgarmasligi kafolatini konstitutsiya darajasida 
mustahkamlash maqsadida yangi tahrirdagi 
Konstitutsiyaning 1-moddasi qoidalari qayta 
koʻrib chiqilishi mumkin emasligiga oid talab 
154-moddada qatʼiy belgilab qoʻyildi.

Uchinchidan, “davlat — jamiyat — 
inson” prinsipi oʻrniga inson manfaatlari 
birinchi oʻringa koʻtarilgan “inson — jamiyat 
— davlat” formulasi asos qilib belgilandi. 
Masalan, Konstitutsiyamiz 1992-yilda qabul 
qilinganidan buyon unga kiritilgan oʻzgartish va 
qoʻshimchalarning aksariyati davlat va jamiyat 
qurilishi — Prezident, parlament, hukumat 
faoliyati, saylov tizimi va boshqalar bilan bogʻliq 
boʻlgan. Yangi tahrirdagi Konstitutsiyaga 
kiritilgan normalarning yarmidan koʻpi 
insonning huquq va erkinliklarini himoya 
qilish kafolatlarini kuchaytirish va uni amalga 
oshirish mexanizmlarini mustahkamlashga 
yoʻnaltirilgan.

Toʻrtinchidan, Konstitutsiyamizda davlat 
hokimiyati oʻz faoliyatida qonunga boʻysunishi, 
xalq irodasiga tayanishi, shaxsning huquq va 
erkinliklarini samarali taʼminlashni nazarda 
tutuvchi huquqiy davlatning eng muhim 
belgilari oʻz ifodasini topdi. Inson huquqlari 
va erkinliklari ishonchli himoyasining eng 
muhim kafolatlari sifatida Konstitutsiya va 
qonunning ustunligini taʼminlashga oid 
zamonaviy konstitutsiyaviy mexanizmlar 
mustahkamlandi.

Jumladan,  15-moddaga kir i t i lgan 
tuza t i sh l a rga  muvof iq ,  Oʻzbek i s ton 
Respublikasida Oʻzbekiston Respublikasi 
Konstitutsiyasi va qonunlarining ustunligi 
soʻzsiz tan olinadi. Bosh qonun mamlakatning 
butun hududida oliy yuridik kuchga ega, 
toʻgʻridan toʻgʻri amal qiladi va yagona 
huquqiy makonning asosini tashkil etadi. 
16-moddada Oʻzbekiston Respublikasining 
qonunlari va boshqa normativ-huquqiy hujjatlari 
Oʻzbekiston Respublikasining Konstitutsiyasi 
asosida va uni ijro etish uchun qabul qilinadi.

Fuqarolar va yuridik shaxslar, agar 
sud orqali himoya qilishning boshqa barcha 
vositalaridan foydalanib boʻlingan boʻlsa, sudda 
koʻrib chiqilishi tugallangan muayyan ishda 
sud tomonidan oʻziga nisbatan qoʻllanilgan 
qonunning Konstitutsiyaga muvofiqligi 
toʻgʻrisidagi shikoyat bilan bevosita 

Oʻzbekiston Respublikasi Konstitutsiyaviy 
sudiga murojaat qilish huquqi 133-moddada 
belgilab qoʻyildi. Bu huquqlar Konstitutsiyada 
belgilanishi inson huquqlari va erkinliklarining 
eng muhim kafolati boʻlib xizmat qiladi, 
Konstitutsiya va qonun ustuvorligini taʼminlaydi.

Beshinchidan, inson va fuqaroning 
asosiy shaxsiy huquq va erkinliklarini 
taʼminlashning konstitutsiyaviy kafolatlari 
sezilarli darajada kuchaytirildi. Bu oʻzgartirishlar 
yangi tahrirdagi Konstitutsiyaning tom maʼnoda 
xalqchil va inson manfaati har narsadan 
ustunligi muhrlangan hujjat sifatidagi qiyofasini 
belgilashda muhim ahamiyat kasb etadi.

Uning 19-moddasida Oʻzbekistonda 
insonning huquq va erkinliklari xalqaro 
huquqning umumeʼtirof etilgan normalariga 
binoan hamda ushbu Konstitutsiyaga 
muvofiq eʼtirof etiladi va kafolatlanadi. Inson 
huquq va erkinliklari har kimga tugʻilganidan 
boshlab tegishli boʻladi deb belgilanishi 
milliy Konstitutsiyamizni eng ilgʻor shunday 
hujjatlardan kam emasligini bildiradi. 

Oltinchidan, Konstitutsiyaning 20-moddasi 
qonunlarning, davlat organlari, fuqarolar 
oʻzini oʻzi boshqarish organlari, ularning 
mansabdor shaxslari faoliyatining mohiyati 
va mazmunini belgilaydi. Davlat organlari 
tomonidan insonga nisbatan qoʻllaniladigan 
huquqiy taʼsir choralari mutanosiblik 
prinsipiga asoslanishi va qonunlarda nazarda 
tutilgan maqsadlarga erishish uchun yetarli 

boʻlishi kerak, degan konstitutsiyaviy normalar 
ham alohida ahamiyatga egadir. Jumladan, 
ushbu muhim xalqaro-huquqiy prinsip 
Konstitutsiyamiz huquq va erkinliklariga oid 
qoidalarining barcha ijtimoiy munosabatlarga 
bevosita tartibga soluvchi taʼsirini bildiradi. 
Yaʼni qonunchilik hujjati huquq va 
erkinliklarni aniqlashtirish, uni samarali amalga 
oshirish, mexanizmlari va tartiblarini belgilash 
maqsadida qabul qilinganidan qatʼi nazar, 
Konstitutsiyadagi huquq va erkinliklar bevosita 
amal qiladi deb tan olinishini anglatadi.

Insonning huquq va erkinliklarini 
taʼminlash davlatning oliy maqsadi

Prezidentimizning boshqa mamlakatlarda 
istiqomat qilayotgan vatandoshlarni har 
tomonlama qoʻllab-quvvatlash va himoya qilish 
zarurligi toʻgʻrisidagi fikrlaridan kelib chiqib, 
yangi tahrirdagi Konstitutsiyada aks etgan, 
davlatning fuqarolar oldidagi masʼuliyatini 
kuchaytirishga qaratilgan qator yangi 
konstitutsiyaviy normalar Bosh qonunimizning 
oʻziga xosligini taʼminlaydi.

Masalan, 23-moddaga koʻra, Oʻzbekiston 
Respublikasi fuqarosi Oʻzbekistondan 
tashqariga majburiy chiqarib yuborilishi 
yoki boshqa davlatga berib yuborilishi 
mumkin emas. Davlat xorijda yashayotgan 
vatandoshlar bilan aloqalarni saqlab qolish 
hamda rivojlantirish toʻgʻrisida xalqaro huquq 
normalariga muvofiq gʻamxoʻrlik qiladi.  Bu 
esa fuqarolar himoyasining davlat kafolatlarini 
mustahkamlaydi, shuningdek, xorijda 
yashayotgan vatandoshlar bilan aloqalarni 
rivojlantirish, xalqaro maydonda Oʻzbekiston 
Respublikasining ijobiy imijini shakllantirish 
uchun huquqiy sharoitlar yaratishga xizmat 
qiladi.

Konstitutsiyamizda yashash huquqi har 
bir insonning ajralmas huquqidir va u 
qonun bilan muhofaza qilinadi, Oʻzbekiston 
Respublikasida oʻlim jazosi taqiqlanadi deb 
belgilandi. Garchi Oʻzbekiston qonunchiligiga 
2008 yilda oʻlim jazosini bekor qilish 
toʻgʻrisidagi norma kiritilgan boʻlsa-da, bu taqiq 
ilk bor Konstitutsiya darajasida mustahkamlandi. 
Bunday qoidalarning Konstitutsiyaga kiritilishi 
bilan ularning maqomi oshirildi, endilikda ular 
konstitutsiyaviy norma boʻldi hamda ulardan 
voz kechish yoki orqaga qaytishning boʻlmasligi 
kafolatlandi. 26-moddada insonning shaʼni 
va qadr-qimmati daxlsiz ekani, hech narsa 
ularni kamsitish uchun asos boʻlishi mumkin 
emasligi belgilandi. 

Muhim jihatlardan yana biri bu — inson, 
jumladan, qonunni buzganlarning huquqlarini 
davlat organlari, mansabdor shaxslarning 
har qanday oʻzboshimchaliklaridan himoya 
qilishning deyarli barcha zamonaviy usullarini 
oʻzida mujassam etgan ishonchli mexanizmlar 
mustahkamlanishidir. 

Konstitutsiyaga kiritilgan tuzatishlarga 
muvofiq, inson huquq va erkinliklarini 
taʼminlash kafolatlari, shu jumladan, “xabeas 
korpus” va “Miranda qoidasi” umumeʼtirof 
etilgan institutlarini konstitutsiyaviy darajada 
mustahkamlash orqali sezilarli kuchaytirildi. 

Konstitutsiya “Yangi 
Oʻzbekiston — yangi sud” tamoyilining 

bosh mezoni

Mamlakatimizda inson manfaatlari 
yoʻlidagi keng qamrovli yangilanishlarning 
muhim yoʻnalishi hisoblangan sud-huquq 
tizimidagi strategik islohotlar samarasini 
taʼminlashda yangi tahrirdagi Konstitutsiya 
norma va prinsiplari hal qiluvchi ahamiyatga 
ega. Oʻzbekiston Prezidentining sud organlari 
tizimida odil sudlovni taʼminlash borasidagi 
ishlarning ahvoli, muammolar va istiqboldagi 
vazifalariga bagʻishlangan yigʻilishdagi 
“Asosiy maqsadimiz fuqarolarning huquq 
va erkinliklarini himoya qilish orqali 
xalqimizning sud tizimiga boʻlgan ishonchini 
qatʼiy mustahkamlash, sudni tom maʼnoda 
“adolat qoʻrgʻoni”ga aylantirishdan 
iboratdir”, degan konseptual fikri mazkur 
sohadagi islohotlarning asosiy mazmunini aks 
ettiradi. Mana shunday ulugʻvor islohotlar 
poydevorini, shubhasiz, Bosh qonunimizda 
belgilangan prinsip va normalar tashkil etadi.

Yangi tahrirdagi Konstitutsiyada sud 
hokimiyatiga bagʻishlangan alohida XXIII 
bob mavjud boʻlishi va uning 130-moddasiga 
koʻra, Oʻzbekiston Respublikasida qonun 
chiqaruvchi va ijro etuvchi hokimiyatdan, 
siyosiy partiyalardan, fuqarolik jamiyatining 
boshqa institutlaridan mustaqil holda ish 
yuritadigan sud hokimiyatining konstitutsiya 
darajasida institutsional mexanizmlarini 
belgilab beradi. Konstitutsiyamizning 
11-moddasidagi “Oʻzbekiston Respublikasi 
davlat hokimiyatining tizimi — hokimiyatning 
qonun chiqaruvchi, ijro etuvchi va sud 
hokimiyatiga boʻlinishi prinsipiga asoslanadi”, 
degan prinsip amalda boʻlishini taʼminlaydi.

Yangi tahrirdagi Konstitutsiyaning sud 
hokimiyatiga bagʻishlangan bobidagi 11 ta 
moddada odil sudlov faqat sud tomonidan 
amalga oshirilishi, sud hokimiyatining huquq 
va majburiyatlari, sud qarorlari barcha uchun 
majburiyligi, sudya va oila aʼzolarining 
xavfsizligini taʼminlash, sudyaning muayyan 
ishni koʻrishdagi vakolatlari hamda sudlar 
faoliyatini moliyalashtirish kabi 30 dan ziyod 
muhim konstitutsiyaviy norma mustahkamlandi. 
Bularning barchasi  sudyalar mustaqilligi, 
odil sudlov tizimini demokratlashtirishning 
konstitutsiyaviy asoslari qonun ustuvorligini 
taʼminlashning muhim shartlari sifatida sezilarli 
darajada mustahkamlanishiga xizmat qilmoqda. 

Konstitutsiyaning 136-moddacida sudyalar 
daxlsiz va muayyan ishlar boʻyicha hisobdor 

boʻlmasligi, davlat sudyaning va uning 
oila aʼzolarining xavfsizligini taʼminlashi 
belgilandi, 140-moddada sudlarning faoliyatini 
moliyalashtirish faqat davlat budjetidan 
amalga oshirilishi hamda u odil sudlovni 
toʻliq va mustaqil bajarishi imkoniyatini 
taʼminlashi kerakligi toʻgʻrisidagi normalar 
mustahkamlandi.

Sud hokimiyatining tom maʼnodagi 
mustaqilligini taʼminlashga, tizim xodimlarining 
moddiy-texnik bazasini yaxshilashga 
yuksak darajada eʼtibor qaratib kelinmoqda. 
Mamlakatimiz mustaqilligining 33 yilligi 
munosabati bilan “Yangi Oʻzbekiston” bogʻida 
boʻlib oʻtgan bayram tantanasida Prezidentimiz 
xalqimizni bu ulugʻ ayyom bilan tabriklab, 
barcha islohotlarimizning ruhi va mazmuniga 
“Inson qadri uchun, el-yurt baxti uchun!” 
degan ezgu gʻoya chuqur kirib borayotganligini 
qayd etdi. Yangi Oʻzbekistonni barpo qilishda 
asosiy eʼtiborni beshta ustuvor yoʻnalishga 
qaratish, jumladan, korrupsiyadan xoli, adolatli 
sud tizimini yaratish zarurligini ham alohida 
taʼkidladi.

Davlatimiz rahbari “Sud tizimi mustaqil 
boʻlmas ekan, jamiyatimizda rivojlanish 
boʻlmaydi”, degan fikrni hamisha takrorlashi 
bejiz emas. Chunki sud idorasiga ishi tushgan 
har bir shaxs ushbu dargohda qonun va adolat 
ustuvor ekaniga ishonch hosil qilishi lozim. 

Yangi Oʻzbekistonda har qanday bahsli 
masalaga adolatli yechim faqat odil sud 
tomonidan topilishi kerak. Bu borada sudlar 
tomonidan konstitutsiyaviy normalar toʻgʻridan 
toʻgʻri va bir xilda qoʻllanilishi orqali inson 
huquqlariga oid kafolatlarni toʻlaqonli taʼminlash 
maqsadida Oliy sud plenumining “Odil sudlovni 
amalga oshirishda Oʻzbekiston Respublikasi 
Konstitutsiyasi normalarini toʻgʻridan toʻgʻri 
qoʻllashning ayrim masalalari toʻgʻrisida”gi 
qarori qabul qilinishi muhim ahamiyatga ega 
boʻldi.

Jumladan, Oliy sud plenumining mazkur 
qaroriga muvofiq, 2023-yil 1-maydan joriy 
yilning 1-noyabrga qadar sudlar tomonidan 
34 ming 626 ta jinoyat ishi va materialida, 
maʼmuriy huquqbuzarlikka oid 63 ming 
328 ta ish va materialda, 34 ming 429 ta 
fuqarolik ishida, 39 ming 448 ta iqtisodiy 
ishda, shuningdek, ommaviy-huquqiy 
munosabatlardan kelib chiqadigan 10 ming 388 
ta maʼmuriy ishda, jami 182 ming 219 ta ish va 
materialda yangilangan Konstitutsiya normalari 
toʻgʻridan toʻgʻri qoʻllanildi. 

Yangi tahrirdagi Konstitutsiyaning 
55-moddasidagi “Har kimga oʻz huquq 

va erkinliklarini sud orqali himoya 
qilish, davlat organlarining hamda 
boshqa tashkilotlarning, ular mansabdor 
shaxslarining qonunga xilof qarorlari, 
harakatlari va harakatsizligi ustidan sudga 
shikoyat qilish huquqi kafolatlanadi. Har 
kimga buzilgan huquq va erkinliklarini 
tiklash uchun uning ishi qonunda belgilangan 
muddatlarda vakolatli, mustaqil hamda 
xolis sud tomonidan koʻrib chiqilishi huquqi 
kafolatlanadi”, degan qoidalarni hayotga tatbiq 
qilish barcha bosqichdagi sudlarning bosh 
vazifasiga aylangan.

Oʻzbekiston Prezidentining 2023-yil 
11-sentabrdagi farmoni bilan tasdiqlangan 
“Oʻzbekiston — 2030” strategiyasi ham 
sud tizimi uchun “Qonun ustuvorligini 
taʼminlash, xalq xizmatidagi davlat 
boshqaruvini tashkil etish” yoʻnalishida 
18 ta aniq vazifa belgilab berildi. Sud islohoti 
doirasida hal qiluvchi ahamiyat kasb etgan yana 
bir muhim hujjat Oʻzbekiston Prezidentining 
2023-yil 16-yanvarda qabul qilingan “Odil 
sudlovga erishish imkoniyatlarini yanada 
kengaytirish va sudlar faoliyati samaradorligini 
oshirishga doir qoʻshimcha chora-tadbirlar 
toʻgʻrisida”gi farmoni hisoblanadi. Ushbu 
hujjat bilan 2023-2026-yillarga moʻljallangan 
sud tizimini sifat jihatidan yangi bosqichga 
olib chiqishning qisqa muddatli strategiyasi 
tasdiqlandi. Uning asosiy vazifasi “Inson qadri 
uchun” gʻoyasi asosida “Yangi Oʻzbekiston 
— yangi sud” tamoyili doirasida chinakam 
adolatli sud tizimini shakllantirish hamda uning 
faoliyatini xalq manfaati va inson qadr-qimmatini 
samarali himoya etishga yoʻnaltirish boʻlib, unda 
adolatli sud qarorlari qabul qilinishiga erishish 
orqali xalqning, jumladan, tadbirkorlarning sud 
tizimiga boʻlgan ishonchini mustahkamlash, har 
bir shaxs sud va sudyalar siymosida oʻzining 
ishonchli himoyachisini koʻrishiga erishish kabi 
40 ta aniq vazifa belgilab berildi.

Sohaning huquqiy asoslari jadal rivojlanishini 
quyidagi raqamlarda ham koʻrishimiz mumkin. 
2017-2024-yillarda Oliy sud tomonidan 
275 ta normativ-huquqiy hujjat loyihasi, 
shu jumladan, 177 ta qonun loyihasi ishlab 
chiqildi. Natijada shu davrda sud tizimiga oid 
60 dan ortiq qonun, farmon va qaror qabul 
qilindi. Sudlarning moliyaviy mustaqilligi 
kuchaytirildi. Sud hokimiyati mustaqilligi 
prinsipiga rioya qilish, sudlarni moddiy-texnik 
jihatdan va moliyaviy taʼminlash masalalarini 
mustaqil hal etish maqsadida Oliy sud huzuridagi 
Sudlar faoliyatini taʼminlash departamenti 
tashkil qilindi. 

Sud ishlarini yuritishda yangi institutlar 
kiritildi, mavjudlari takomillashtirildi. Jinoyat 
protsessida yarashuv instituti kengaytirildi, 
jinoyat ishlari boʻyicha tuman, shahar sudlarida 
alohida sudyalar — tergov sudyalari lavozimlari 
kiritildi, jinoyat ishi boʻyicha dastlabki eshituv, 
fuqarolik va iqtisodiy sudlarda sudgacha 
majlis, soddalashtirilgan tartibda ish yuritish, 
mediatsiya institutlari joriy qilindi. Inson 
huquqlarini sud orqali himoya qilish tizimi izchil 
takomillashtirilmoqda. Xususan, jinoyat ishi 
yurituvida insonparvarlik tamoyillari asosida 
“Xabeas korpus” institutini yanada keng tatbiq 
etish maqsadida 2025-yil 1-yanvardan tergov 
sudyalari institutini milliy amaliyotga joriy 
qilish belgilandi.

Sudlarning ochiqligi va shaffofligini 
taʼminlash borasida muhim chora-tadbirlar 
amalga oshirildi. Sudlar faoliyati haqida 
jamoatchilik va ommaviy axborot vositalarini 
xabardor qilish maqsadida har chorakda viloyat 
sudlari raislari va oʻrinbosarlari tomonidan 
brifinglar oʻtkazish amaliyoti yoʻlga qoʻyilgan. 
Qabul qilingan sud hujjati oʻqib eshittirilganidan 
soʻng uning mazmun-mohiyati sud protsessi 
ishtirokchilariga tushuntirilyapti. Sudlar 
chiqargan qarorlar Oliy sud veb-saytida 
muntazam ravishda eʼlon qilib borilmoqda. Oliy 
sudda Jamoatchilik bilan hamkorlik markazi 
hamda viloyat sudi va unga tenglashtirilgan 
sudlarda matbuot xizmatlari tashkil etilgani 
aholi bilan ochiq muloqotni yoʻlga qoʻyish 
va sud hokimiyati ochiqligini oshirish yoʻlida 
koʻrilgan muhim chora boʻldi. Sudlar faoliyatiga 
zamonaviy texnologiyalar keng joriy etilmoqda. 

Sudlarda ishlarni koʻrib chiqishda adolatni, 
ochiqlik va shaffoflikni taʼminlash uchun 
“Elektron odil sudlov” tizimi tatbiq qilindi. 

Davlatimiz rahbarining “Odil sudlovga 
erishish imkoniyatlarini yanada kengaytirish 
va sudlar faoliyati samaradorligini oshirishga 
doir qoʻshimcha chora-tadbirlar toʻgʻrisida”gi 
farmonida sud qarorlari qonuniy, asosli va adolatli 
qabul qilinganini tekshirishning fuqarolarga 
qulay va soddalashtirilgan tartibini yaratish 
boʻyicha belgilangan topshiriqqa asosan, 
amaldagi protsessual kodekslarga oʻzgartirish 
va qoʻshimchalar kiritishga oid qonun loyihalari 
ishlab chiqildi. 

Protsessual kodekslarga oʻzgartirish va 
qoʻshimchalar kiritish haqidagi qonunlar 2023-
yil 25-dekabr kuni Oʻzbekiston Prezidenti 
tomonidan imzolanib, 2024-yil 1-yanvardan 
amalga kiritildi. Kodekslarga kiritilgan 
oʻzgartirish va qoʻshimchalarga binoan sud 
qarorlarining qonuniyligini, asosliligini 
va adolatliligini tekshirish mexanizmlari 
takomillashtirildi. Fuqarolarning odil sudlovga 
erishish darajasini yanada oshirish, ularning 
buzilgan huquq va erkinliklari hamda qonuniy 
manfaatlarini yanada keng himoya qilishni 
taʼminlashga qaratilgan sud qarorlarini qayta 
koʻrishning yangi tartibi joriy etildi. 

Natijada birinchi va keyingi instansiyalarda 
koʻrilgan ishlar viloyat taftish instansiyasida 
koʻrib chiqilishi tufayli Oliy sudga shikoyat 
bilan keluvchi fuqarolar soni keskin kamaydi.

Xususan, 2023-yilning 9 oyida Oliy sudga 
protsessual tartibda kelib tushgan shikoyatlar 
soni 24 mingdan ziyodroqni tashkil etgan boʻlsa, 
2024-yilning shu davrida ayni koʻrsatkich 
10 mingtadan koʻproqqa kamaygan, yaʼni 
13 ming 624 tani tashkil etgan.

Muxtasar aytganda, jamiyatning barcha 
qatlamlari manfaatlari inobatga olingan yangi 
tahrirdagi Konstitutsiyamiz mamlakatimizda 
inson huquq va erkinliklarini samarali taʼminlash 
masʼuliyatini, davlatning ham xalq oldidagi 
majburiyatini bir necha baravar oshirdi. 

Yangilangan Konstitutsiyaga singdirilgan 
“inson manfaati har narsadan ustun” mezoni 
bugun amalda oʻz ifodasini topmoqda.

Davlatimiz rahbari sud sohasi vakillari uchun 
eng muhim vazifalar sifatida belgilab bergan, 
xalqimiz kutayotgan adolatli qarorlar qabul 
qilishga har tomonlama qodir, irodasi mustahkam, 
yuksak kasb va maʼnaviy fazilatlarga ega sud 
xodimlari tarkibini shakllantirish, sudyalarni 
kasbga tayyorlash va malakasini oshirish tizimini 
yanada takomillashtirish, huquqbuzarliklarning 
oldini olish maqsadida bu boradagi ishlarni 
mahalla, korxona va tashkilotlarda sayyor sud 
majlislarida koʻrish koʻlamini kengaytirish, 
zamonaviy  axboro t -kommunika ts iya 
texnologiyalarini keng joriy etish, sud qarorlari 
ijrosini soʻzsiz taʼminlash, odil sudlovga erishish 
boʻyicha muntazam ish olib boramiz. 

Bosh maqsadimiz xalqimizni sud 
hokimiyatidan rozi qilishdir.

Shuning uchun biz barchamiz xalqimiz 
taqdiri va ertangi kunini belgilab bergan 
bosh hujjatimiz — Oʻzbekiston Respublikasi 
Konstitutsiyasining norma va prinsiplarini 
ogʻishmay roʻyobga chiqarishga masʼulmiz.

Hozirgi kunda inson faoliyatining tabiatga 
taʼsiri va global iqlim oʻzgarishlari barcha 
davlatlarning iqtisodiyot tizimlarini qayta koʻrib 
chiqishni talab qilmoqda. 

“Yashil” iqtisodiyot deganda, inson hayoti va 
sogʻligʻi uchun zarur resurslarni, atrof-muhit va 
ekologiyani bir butun holda saqlab qolib, ishlab 
chiqarish va xizmat koʻrsatish sohalari bilan 
bogʻliq iqtisodiyotni yanada rivojlantirishni 
amalga oshirishga asoslangan iqtisodiy 
faoliyatning yangi yoʻnalishi tushuniladi.

Inson faoliyatining tabiatga taʼsiri darajasini 
aks ettiruvchi koʻrsatkich — “ekologik iz” inson 
taraqqiyotini belgilab beruvchi obyektlarni barpo 
etish, inson isteʼmoli uchun zarur neʼmatlarni 
ishlab chiqarish maqsadida qanchalik koʻp 
miqdorda mahsuldor yer va toza ichimlik suvdan 
foydalanayotganimiz hamda chiqindilar hosil 
qilayotganimizni ifoda etadi. “Yashil” iqtisodiyot 
oʻziga xos iqtisodiy model sifatida shu talablarga 
javob berishga qaratilgan. Mahalliy va global 
darajada tabiat bilan uygʻunlikda faoliyat yuritish, 
resurslardan barqaror va samarali foydalanish, 
energiya manbalariga tegishli muammolarni 
yechish va ekologik xavflarni minimallashtirish 
— bularning bari “yashil” iqtisodiyotning asosiy 

maqsadlari boʻlib, ular barqaror rivojlanishga 
erishish uchun zarur shart-sharoitlar yaratishga 
yordam beradi. 

“Yashil” iqtisodiyot konsepsiyasining 
maqsadi barqaror iqtisodiy oʻsishni taʼminlash va 
investitsiyalar faolligini oshirish bilan bir vaqtda 
atrof-muhit muhofazasi va ijtimoiy integratsiya 
sifatini yaxshilash hisoblanadi. Bu tabiatga 
zarar yetkazmasdan va kelajak avlodlar uchun 
barqaror muhitni saqlab qolishga qaratilgan 
iqtisodiy tizimni barpo etishdir. 

Prezidentimiz BMT Bosh Assambleyasining 
78-sessiyasidagi nutqida “Oʻzbekiston — 2030” 
taraqqiyot strategiyasi BMTning Barqaror 
rivojlanish maqsadlariga uygʻun ekanini alohida 
taʼkidladi. Oʻzbekiston hukumati 2019-yilda 
Barqaror rivojlanish maqsadlari (BRM)ni qabul 
qildi. Bu oʻrta va uzoq muddatda iqtisodiyotni 
“yashil”lashtirish, ekologik tozalik va 
resurslarni samarali foydalanishga qaratilgan 
muhim qadam boʻldi. Barqaror rivojlanishga 
erishish maqsadida Oʻzbekistonning energiya 
isteʼmoli va ishlab chiqarishining katta qismi 
uglerod emissiyalariga bogʻliqligi eʼtiborga 
olingan holda 2020-yilda davlat “Yashil 
energiya” strategiyasini qabul qilgan, ushbu 
sektorda yangilanadigan energiya manbalariga 
(quyosh, shamol, biomassa) investitsiyalarni 
koʻpaytirishning asosiy yoʻnalishlarida 
strategiyalar ishlab chiqilgan.

Soʻnggi yillarda 2022-2026-yillarga 
moʻljallangan Yangi Oʻzbekistonning 
taraqqiyot strategiyasida belgilangan vazifalarni 
amalga oshirish, shuningdek, Oʻzbekiston 
Respublikasining “yashil” iqtisodiyotga 
oʻtish strategiyasini bajarish maqsadida qator 
muhim chora-tadbirlar koʻrilmoqda. Ular qayta 
tiklanuvchi energiya manbalaridan foydalanish, 
iqtisodiyotning barcha tarmoqlarida resurslarni 
tejash, “yashil” va inklyuziv iqtisodiy oʻsishni 
taʼminlashga qaratilgan.

2025-YIL — ATROF-MUHITNI ASRASH VA 
“YASHIL” IQTISODIYOT YILI

Muhiddin POʻLATOV,
iqtisodiyot fanlari
doktori, professor

Ushbu maqsadlarga erishish uchun quyidagi 
vazifalar belgilangan:

Birinchidan, 2030-yilgacha Oʻzbekistonda 
“yashil” iqtisodiyotga oʻtish va “yashil” oʻsishni 
taʼminlash. Ushbu dasturga muvofiq, issiqxona 
gazlari emissiyasini 2010-yil darajasidan 35 
foiz kamaytirish, qayta tiklanuvchi energiya 
manbalarini ishlab chiqarish quvvatini 15 GVt 
oshirish va elektr energiyasining 30 foizidan 
koʻprogʻini ulardan olish nazarda tutilgan.

Ikkinchidan, energiya samaradorligini oshirish. 
Sanoatda energiya samaradorligini kamida 20 
foiz oshirish, yalpi ichki mahsulot birligiga toʻgʻri 
keladigan energiya sarfi hajmini 30 foiz kamaytirish 
va qayta tiklanuvchi energiya manbalaridan 
foydalanishni kengaytirish maqsad qilinadi.

Uchinchidan, suv resurslarini tejash. 
Bunda 1 million gektargacha maydonda suv 
tejovchi sugʻorish texnologiyasini joriy qilish 
va iqtisodiyotning barcha tarmoqlarida suvdan 
samarali foydalanish koʻzda tutilgan.

Toʻrtinchidan, yiliga 200 million koʻchat 
ekish va koʻchatlarning umumiy sonini 1 
milliarddan oshirish orqali shaharlardagi yashil 
maydonlarni 30 foizdan ortiqroqqa kengaytirish 
orqali ekologik holatni yaxshilash.

Beshinchidan, qattiq maishiy chiqindilarni 
qayta ishlash. Bu yoʻnalishda faoliyatni 65 foiz 
oshirish, shu bilan birga, chiqindilarni qayta 
ishlash darajasini kengaytirishga yoʻnaltirilgan 
chora-tadbirlar amalga oshiriladi.

Shuningdek, energetika va sanoat sohasida 
“yashil” iqtisodiyotga oʻtish konsepsiyasi hamda 
“yoʻl xaritasi” ishlab chiqildi, ular 2026-yilga 
qadar energiya sigʻimini kamaytirish va qayta 
tiklanuvchi energiya manbalarini kengaytirishni 
nazarda tutadi.

“Yashil” iqtisodiyot oʻziga xos yondashuvni 
talab qiladi: iqtisodiy rivojlanish, ekologik 
barqarorlik va ijtimoiy adolatni birlashtiradi. 
Bunda tabiiy resurslarni tejash, qayta tiklash, 
yangi  loyiha va texnologiyalarni jalb qilish 
orqali resurslardan samarali foydalanishga 
eʼtibor qaratilgan. Shuningdek, yoshlarning 
ekologik ongini oshirish, ishlab chiqarish va 
isteʼmol madaniyatini yangilash, energiyani 
tejash va uglerod emissiyasini kamaytirishga 
asoslangan faoliyatlarning yangi shakllarini 
joriy etish muhim ahamiyatga egadir.

Koʻplab davlatlar yangi strategiyalar, 
qonunlar va “yashil” moliyalashtirish tizimlari 
orqali “yashil” iqtisodiyotni rivojlantirishga 

intilmoqda. Global iqlim oʻzgarishlari, 
jumladan, suv resurslari kamayishi, choʻllashish 
va tabiiy ofatlar koʻpayishi butun dunyoda ishlab 
chiqarish va iqtisodiy faoliyatni qayta koʻrib 
chiqishga sabab boʻlmoqda. Bu, oʻz navbatida, 
davlatlarning iqtisodiy modellarini ekologik 
va ijtimoiy qudratga ega barqaror tizimlarga 
aylantirishga chorlamoqda. Bunday sharoitda 
“yashil” iqtisodiyot konsepsiyasi aholi uchun 
yanada yaxshi hayot yaratish va tabiatni saqlab 
qolishda muhim oʻrin tutadi.

“Yashil” iqtisodiyot iqtisodiy faoliyat va 
tabiatning hamohangligini taʼminlash, istiqbolda 
iqtisodiy oʻsish va ekologik barqarorlikka 
erishish uchun muhim yoʻnalishdir. Bundan 
kelib chiqib, har bir davlat oʻz iqtisodiyot 
tizimini tabiiy resurslardan toʻgʻri va samarali 
foydalanishga yoʻnaltirishi, ekologik xavflarni 
kamaytirish, yashil energiya manbalariga 
sarmoya kiritish va axborot texnologiyalari 
orqali “yashil” innovatsiyalarni joriy etishga 
intilishi lozim. “Yashil” iqtisodiyotning asosiy 
prinsiplari quyidagilardan iborat: “yashil” 
iqtisodiyot oʻziga xos resurslarni qayta tiklash 
va ularni tejashga yoʻnaltirilgan. Bu energiyani 
tejash va chiqindilarni minimallashtirishni 

koʻzlaydi, oʻtgan asrdagi industrial inqilob 
davrida organik xomashyolar va anʼanaviy 
energiya manbalariga tayangan iqtisodiy tizimlar 
hozirgi kunda zamonaviy texnologiyalar bilan 
energiya samaradorligini oshirishga qaratilgan. 
Bu yerda quyosh, shamol va biomassa 
energiyasidan foydalanish muhim ahamiyatga 
ega. “Yashil” iqtisodiyot turli sohalarda ekologik 
yondashuvlarni joriy etishni koʻzlaydi. Masalan, 
ayrim ishlab chiqarish jarayonlarida xomashyo 
qayta ishlanishi yoki sarflangan energiyani 
kamaytirish uchun innovatsion texnologiyalar 
joriy etiladi.

U nafaqat tabiatga, balki iqtisodiy oʻsishga 
ham ijobiy taʼsir koʻrsatadi. Bu model rivojlangan 
va rivojlanayotgan davlatlarda yangi ish oʻrinlari 
yaratish, investitsiyalar kengayishi va samarali 
resurslardan foydalanishga zamin yaratadi. 
“Yashil” iqtisodiyotning afzalligi shundaki, 
yangi texnologiyalar va energiya manbalari 
boʻyicha ishlab chiqarish va xizmat koʻrsatish 
sohalarida ish oʻrinlari yaratadi. Ayniqsa, 
yangilanadigan energiya manbalari sohasida 
yirik investitsiyalar kerak boʻlgani uchun juda 
koʻp yangi kasb va imkoniyatlar paydo boʻladi. 
“Yashil” iqtisodiyotga oʻtish yondosh sohalarda 

ham rivojlanishni ragʻbatlantiradi. Texnika va 
yangilangan tizimlar bilan ishlab chiqarishni 
optimallashtirish, iqtisodiy faoliyatni va ishlab 
chiqarishni tezlashtiradi. Bu iqtisodiyotdagi 
umumiy oʻsishni taʼminlashga yordam beradi.

“Yashil” iqtisodiyot innovatsion va ekologik 
tozalikka asoslangan model hamdir, chunki 
energiya va resurslardan samarali foydalanish 
jarayonlarini ishga soladi. Bu ishlab chiqarish 
jarayonlarida xomashyo va energiya sarfini 
kamaytirish orqali moliyaviy tomondan foyda 
berishi ham mumkin.

Eng muhim jihatlardan yana biri atrof-
muhitni himoya qilishdir. Ushbu iqtisodiy 
modelning ekologik afzalliklari haqida gapirar 
ekanmiz, avvalo, tabiatga taalluqli masalalarga 
eʼtibor berishimiz kerak. “Yashil” iqtisodiyot 
ushbu maqsadga erishish uchun uglerod 
chiqarishni kamaytirishga eʼtibor qaratgan. 
“Yashil” energetika manbalari va resurslarni 
qayta tiklash uglerod emissiyasini pasaytirish 
imkonini yaratadi, bu esa iqlim oʻzgarishlarining 
oldini olishga yordam beradi. 

Tabiat bilan hamohang iqtisodiy 
faoliyat tabiatning saqlanishini taʼminlaydi. 
Tabiiy resurslar, xususan, suv, oziq-ovqat 
xomashyosidan oqilona foydalanishga, tabiiy 
tizimlarning ushbu faoliyatlarga taʼsirini 
minimallashtirishga harakat qilish mustahkam 
barqarorlikka olib keladi. “Yashil” iqtisodiyotda 
ishlab chiqarish jarayonlarida chiqindilarni 
qayta ishlashga katta eʼtibor qaratilmoqda. Bu 
chiqindilarni qisqartirish va qayta ishlashning 
yangi yoʻnalishlarini aniqlashga, shuningdek, 
qoldiqlarni barqaror manbalarga aylantirishga 
koʻmaklashadi.

“Yashil” iqtisodiyotga oʻtishga qaratilgan 
siyosat va strategiyalar har bir davlat 
uchun muhim. Bu jarayonda qonunchilik, 
moliyalashtirish va innovatsion yangiliklar 
muhim rol oʻynaydi. “Yashil” iqtisodiyotga 
sarmoya kiritish ekologik tozalikka va 
yangilanadigan energiya manbalariga 
yoʻnaltiriladigan investitsiyalarni koʻpaytirishga 
imkon beradi. Davlatlar “yashil” obligatsiya 
chiqarish, ekologik indekslar va barqaror 
moliyalashtirish choralarini amalga oshirishga 

intilmoqda. “Yashil” iqtisodiyot yoʻnalishida 
davlatlarning qonunchilik va normativ-huquqiy 
asoslari mukammal boʻlishi kerak. Bu sohada 
uglerod soliqlari, ekologik standartlar va 
yangi texnologiyalarni qoʻllab-quvvatlashga 
yoʻnaltirilgan siyosat muhim ahamiyatga ega.

Prezidentimizning 2023-yil 8-avgustdagi 
qarori asosida yurtimizda Jahon banki 
koʻmagida “Energetika islohotlari uchun 
innovatsion uglerod resurslarini qoʻllash” 
(iCRAFT) loyihasi amalga oshirilayotir. Loyiha 
uchun Jahon banki 1-transhda 7,5 million dollar 

ajratgan. Bu mablagʻ, asosan, “Qisqartirilgan 
emissiyalarni sotib olish shartnomasi” (ERPA) 
doirasidagi islohotlarga, shu jumladan, energiya 
tariflari islohotlari orqali aholining ijtimoiy 
zaif qatlamlariga taʼsirni yumshatish va ularni 
moliyaviy qoʻllab-quvvatlashga yoʻnaltirilgan.

1-transh mablagʻlari xalqaro issiqxona gazlari 
savdosi simulyatsiyasi orqali Oʻzbekistonga 
qaytariladi va bu qisqartirilgan issiqxona gazlari 
emissiyasi uchun ajratilgan grant mablagʻlari 
hisoblanadi.

iCRAFT loyihasi Jahon banki tomonidan 
Oʻzbekistonda energetika sohasidagi 
islohotlarni qoʻllab-quvvatlashga qaratilgan 
dunyodagi birinchi global tashabbusdir. 
Loyiha doirasida issiqxona gazlari emissiyasini 
kamaytirish va ularning bir qismini xalqaro 
bozorlarda savdoga chiqarish nazarda 
tutilgan. Qarorga muvofiq, ajratilgan mablagʻ 
respublikaning “yashil” iqtisodiyotga oʻtish 
jarayonini tezlashtirish, issiqxona gazlari 
emissiyasini monitoring qilish tizimini ishga 
tushirish, qoʻllab-quvvatlashga sarflanadi. 
Masalan, Navoiy viloyatida quyosh 
elektrostansiyasi qurish, Samarqandda shamol 
energiyasidan foydalanish va Xorazmda 
biomassa energiyasini ishlab chiqarish boʻyicha 
amaliyotlar kengaytirilmoqda.

Oʻzbekistonning energetika siyosatida 
energiya samaradorligini oshirishga qaratilgan 
yoʻnalishlar koʻzda tutilgan. Moliyalashtirish 
sohasida “Yashil” moliyalashtirish 
konsepsiyasi joriy qilindi va bu davlatning 
“yashil” iqtisodiyotga oʻtish yoʻlidagi muhim 
qadamlaridan biridir. “Yashil” iqtisodiyotga 
yoʻnaltirilgan investitsiya miqdori ham yuqori 
surʼatlarda koʻpaymoqda. Moliyalashtirish va 
iqtisodiy ragʻbatlantirishni joriy etish maqsadida 
2021-yilda Oʻzbekistonning birinchi “yashil” 
obligatsiyalari chiqarildi. 

Prezidentimizning 2019-yil 30-oktabrdagi 
“2030-yilgacha boʻlgan davrda Oʻzbekiston 
Respublikasining Atrof-muhitni muhofaza 
qilish konsepsiyasini tasdiqlash toʻgʻrisida”gi, 
2021-yil 30-dekabrdagi “Respublikada 
koʻkalamzorlashtirish ishlarini jadallashtirish, 
daraxtlar muhofazasini yanada samarali tashkil 

etish chora-tadbirlari” toʻgʻrisidagi farmonlari 
asosida “Yashil makon” umummilliy loyihasi 
dasturlarida atrof-muhit obyektlarini (havo, 
suv, yer, tuproq, yer qaʼri, bioxilma-xillik, 
qoʻriqlanadigan tabiiy hududlar) inson taʼsiri 
hamda salbiy taʼsir qiluvchi boshqa omillardan 
saqlash va sifatini taʼminlash hamda sanoat 
ishlab chiqarishi, urbanizatsiya koʻlami keskin 
kengayishi sababli aholi punktlariga tushayotgan 
ekologik yukni kamaytirish mexanizmlarini 
takomillashtirish rejalari ishlab chiqilgan va 
amalga oshirilmoqda.

OʻZBEKISTONNING ENERGETIKA SIYOSATIDA ENERGIYA 
SAMARADORLIGINI OSHIRISHGA QARATILGAN 
YOʻNALISHLAR KOʻZDA TUTILGAN. MOLIYALASHTIRISH 
SOHASIDA “YASHIL” MOLIYALASHTIRISH 
KONSEPSIYASI JORIY QILINDI VA BU DAVLATNING 
“YASHIL” IQTISODIYOTGA OʻTISH YOʻLIDAGI MUHIM 
QADAMLARIDAN BIRIDIR. “YASHIL” IQTISODIYOTGA 
YOʻNALTIRILGAN INVESTITSIYA MIQDORI HAM YUQORI 
SURʼATLARDA KOʻPAYMOQDA. MOLIYALASHTIRISH 
VA IQTISODIY RAGʻBATLANTIRISHNI JORIY ETISH 
MAQSADIDA 2021-YILDA OʻZBEKISTONNING BIRINCHI 
“YASHIL” OBLIGATSIYALARI CHIQARILDI.

TUBI YO‘Q OLAMDIR – ILM-MA’RIFAT
“YASHIL” IQTISODIYOT –

“Yashil” iqtisodiyot konsepsiyasining maqsadi barqaror 
iqtisodiy oʻsishni taʼminlash va investitsiyalar faolligini 
oshirish bilan bir vaqtda atrof-muhit muhofazasi va ijtimoiy 
integratsiya sifatini yaxshilash hisoblanadi. Bu tabiatga zarar 
yetkazmasdan va kelajak avlodlar uchun barqaror muhitni 
saqlab qolishga qaratilgan iqtisodiy tizimni barpo etishdir.

“Yashil” iqtisodiyot innovatsion va 
ekologik tozalikka asoslangan model 
hamdir, chunki energiya va resurslardan 
samarali foydalanish jarayonlarini ishga 
soladi. Bu ishlab chiqarish jarayonlarida 
xomashyo va energiya sarfini 
kamaytirish orqali moliyaviy tomondan 
foyda berishi ham mumkin.

Joriy yil 21-oktabr kuni davlatimiz rahbari 
raisligida “Yashil makon” umummilliy loyihasi 
doirasidagi ishlar natijadorligi va kelgusidagi 
ustuvor vazifalar muhokamasi yuzasidan 
videoselektor yigʻilishi oʻtkazildi. Loyiha 
doirasida amalga oshirilgan ishlar  muhokama 
qilindi. Prezidentimiz taʼkidlaganidek, 
mamlakatimizda har yili 200 million tup 
daraxt va buta ekilib, yashillik miqyosini 
2030-yilgacha 30 foizga yetkazish maqsadi 
belgilangan. Soʻnggi yillarda bu koʻrsatkich 
12 foizga yetdi. Bu yil bahorda 138 million 
tup koʻchat ekildi. Yil boshidan buyon 10 ming 
gektardan ziyod “yashil belbogʻ”, vazirlik va 
hokimliklar 257 ta bogʻ barpo qildi. Orolboʻyida 
yashil qoplama 2 million gektardan oshdi. Joriy 
yildan boshlab yoʻl, daryo va kanallarga tutash 
2 ming gektar yer 10 ming aholi va tadbirkorga 
ekish uchun ijaraga berildi. “Mening bogʻim” 
loyihasi doirasida byudjetdan 49 milliard 
soʻm ajratilib, mahallalarda 215 ta yangi bogʻ 
yaratilyapti. 

Samarqand iqtisodiyot va servis instituti 
hududida 2023-2024-yillarda ushbu umummilliy 
loyiha doirasida institut maxsus mablagʻlari 
hisobidan sotib olingan 13 ming tupdan ortiq 
manzarali va mevali daraxt koʻchati ekildi. 
Bu koʻchatlar hududning tabiiy iqlimiga mos 
ravishda tanlab olindi va sugʻorish ishlarini qay 
tartibda amalga oshirish belgilandi. Birinchi 
navbatda, institutning bino va inshootlari 
joylashgan maydonlarda bogʻ yaratish, mavjud 
bogʻlarni toʻldirish va koʻkalamzorlashtirish 
nazarda tutildi.

Oʻzbekistonda quyosh energiyasi sohasida 
investitsiyalar aniq dinamika bilan oʻsmoqda. 
Masalan, Namangan viloyatidagi quyosh 
stansiyasi va Toshkent viloyatidagi quyosh 
panellari loyihalari amalga oshirilgan. 
Bunday loyihalar mamlakatimizda energiya 
samaradorligini oshirishga va uglerod 
emissiyasini kamaytirishga qaratilgan muhim 
qadamlardir. Chiqindilarni qayta ishlash va 
yoqish boʻyicha ishlarning yanada rivojlanishi 
talab etiladi. 2020-yilda mamlakatda 
iqtisodiy, ekologik va ijtimoiy barqarorlikni 
taʼminlashga qaratilgan yangi tashabbuslar 
qabul qilindi, jumladan, qayta ishlanadigan 
materiallarni ishlab chiqarish va toʻgʻri 
chiqindilarni qayta ishlash texnologiyalariga 
investitsiyalarni koʻpaytirishga harakat 
qilinmoqda. Oʻzbekistonda iqlim oʻzgarishiga 
qarshi kurashish uchun xalqaro tashkilotlar 
bilan hamkorlikda innovatsion loyihalar 
amalga oshirilmoqda. BMT va Jahon banki 
bilan hamkorlikda mamlakat iqlim oʻzgarishini 
cheklashga qaratilgan strategiyalar ishlab 
chiqilmoqda. “Yashil” iqtisodiyotning bir 
qismi sifatida yurtimizda qishloq xoʻjaligi 
sohasida ham qator tashabbuslar amalga 
oshirilmoqda.

Qishloq xoʻjaligida suv resurslaridan 
samarali foydalanish uchun zamonaviy 
irrigatsiya tizimlari joriy etilmoqda. Bu yerda 
asosiy eʼtibor suvni tejash va katta miqdordagi 
suv sarfini kamaytirishga qaratilgan. Masalan, 
Doʻstlik sugʻorish kanalida innovatsion, 
avtomatlashtirilgan sugʻorish tizimlari joriy 
qilingan. Bu fermerlar uchun samarali va 
energiya tejovchi texnologiyalardan foydalanish 
imkonini beradi. “Yashil” iqtisodiyotga oʻtish 
nafaqat ekologik, balki ijtimoiy jihatdan ham 
muhim ahamiyatga ega. Tadbirlar, xususan, 
barqaror shaharlarni yaratish, aholi uchun 
yashil zonalarni tashkil etish, sogʻlom muhitda 
yashash uchun shart-sharoitlarni yaxshilashga 
qaratilgan. Toshkent, Samarqand va boshqa 
shaharlarda yashil xoʻjalik va atrof-muhitga 
gʻamxoʻrlik bilan bogʻliq loyihalar amalga 
oshirilmoqda. 

Davlatimizning energetika sektoridagi 
islohotlar, yangilanadigan energiya manbalariga 
sarmoyalar kiritish, quyosh va shamol 
energiyasini faol joriy etish, iqlim oʻzgarishiga 
qarshi kurashish uchun xalqaro tashkilotlar 
bilan hamkorlik — bularning barchasi yurtimiz 
iqtisodiyotini ekologik jihatdan tozalash va 
uzoq muddatda barqarorlashtirish uchun 
qoʻyilayotgan muhim strategik qadamlardir. 
Agar Oʻzbekiston qishloq xoʻjaligi va energetika 
sektoridagi iqtisodiy salohiyatini yanada 
yaxshilasa, u holda “yashil” iqtisodiyot rivoji 
yanada tezlashadi. 

Mamlakatimizning “yashil” iqtisodiyotga 
oʻtish jarayoni eng muhim ijtimoiy va iqtisodiy 
muammolarni hal qilishga qaratilgan ilgʻor 
tashabbuslar bilan quvvatlanmoqda. Ushbu 
jarayon ekologik barqarorlikni taʼminlashga 
yordam berish bilan birga, ish oʻrinlari yaratish, 
yangi investitsiyalar kiritishga muhim qadam 
hamdir. 

EKOLOGIK BARQARORLIK SARI MUHIM ODIM

Boshlanishi 1-betda



YANGI O‘ZBEKISTON KOʻZGU 52025-yil yurtimizda “Atrof-muhitni asrash va “yashil” iqtisodiyot yili” deb eʼlon 
qilindi. Atrof-muhitni toza tutish, kelajak avlodlarimizga toza ekologik muhit 

qoldirish bugun eng dolzarb masalalardan.

Mamlakatimizda maktab taʼlimi, ilm-fanni 
rivojlantirishga juda katta eʼtibor qaratildi. 
Deyarli jar yoqasiga borib qolgan Fanlar 
akademiyasi tamomila yangidan bunyod 
etildi. Muallimlar maktabga qaytdi. Taʼlim-
tarbiyaning yangi usullari dunyoga keldi.

Oʻqitish sifatini oshirish, yoshlarni har 
tomonlama yetuk insonlar etib tarbiyalashga 
qaratilgan siyosat izchil davom ettirilyapti. 
Muallimlar taʼlim-tarbiyaga qoʻyilgan talablar 
asosida dars berishning yangi usullaridan 
foydalanmoqda.

“Bizning ikkita oʻq tomirimiz, ikkita 
tayanch ustunimiz bor: biri — iqtisodiyot, 
biri — maʼnaviyatdir. Maʼnaviy buyuk xalq 
iqtisodiy tomondan ham buyuk boʻladi”, 
dedi Prezidentimiz Oliy Majlis Qonunchilik 
palatasi yigʻilishida.

Bir necha yil maktabda sanʼat yoʻnalishi 
boʻyicha dars berdim. Hozir “Oʻsmirlar 

Kuni kecha millionlab roʻzgʻorlarni tebratib 
turgan kasblar bugun robotlar qoʻliga oʻtgan, 
olimlar kelgusida yana yuzlab kasblar sunʼiy 
intellekt qurboniga aylanishini bashorat 
qilmoqda. Eng qizigʻi, aksariyatimiz hali 
robotlar nimaligini toʻliq tushunmay turib, 
robotlashuvning uzviy davomi boʻlgan 
sunʼiy intellektga moslashish haqida bong 
uryapmiz. Masalan, maktablarimizdagi oddiy 
oʻqituvchilarning katta qismida sunʼiy intellekt 
haqida tushuncha deyarli yoʻq, darslarni u bilan 
integratsiya qilish deganda esa tasavvurida 
hech narsa shakllanmaydi. Shunday ekan, 
qanday qilib biz ulardan zamonaviy avlodni 
tarbiyalashni kutishimiz mumkin?

Maqolani tayyorlash davomida bir necha 
oliygoh oʻqituvchilari bilan sunʼiy intellekt 
mavzusida gaplashdik, qizigʻi, ularning-da 
darajasi maktab oʻqituvchilarinikidan koʻp farq 
qilmaydi.

Bugun xorijda oʻqib kelib, yurtimizda oʻz 
biznesini ochgan yoshlar soni koʻpayyapti. 
Shubhasiz, ularning aksari texnologiya, 
zamonaviy iqtisodiyot va marketing 
yoʻnalishlarida. Bu kabi yoshlar mamlakatimizga 
qaytib biznes boshlashiga asosiy sabab 
— davlatimiz tomonidan tadbirkorlikka 
berilayotgan katta imkoniyatlar. Joy masalasi 
deymizmi, soliq va bojxona imtiyozi deymizmi 
— qachonlardir tanqis boʻlgan imtiyozlardan 
yangi tadbirkorlar yetarlicha foydalanishi 
mumkin. Ularni qiynayotgan yagona muammo 
kadrlar yetishmasligidir. 

Bir tadbirkor hikoya qilib bergandi. U 
AQSHning nufuzli universitetlaridan birini 
tamomlab, yurtimizga kelib, zamonaviy 
marketing boʻyicha kompaniya tashkil etmoqchi 
boʻladi. Yetarlicha potensialga ega investorlarni 
topgan tadbirkor 3 yilda oʻz kompaniyasini 
kamida Markaziy Osiyo darajasidagi 
kompaniyaga aylantirishni maqsad qiladi. 
Rejaga koʻra, barcha xodimlarni oʻz yurtdoshlari 

Zamon bilan hamnafas
TUBI YO‘Q OLAMDIR – ILM-MA’RIFAT

Hech bir jamiyat ilmsiz 
taraqqiyotga erishmaydi. 
Qadim Turon zaminida 
bekordan bekorga ikki marta 
dunyo tamadduniga bebaho 
hissa qoʻshgan renessanslar 
boʻlmagan. Ota-bobolarimiz 
azaldan ilmga intilgan, 
bilimni qadrlagan. Bugun 
biz Uchinchi Renessans 
poydevorini ulugʻ bobolarimiz 
merosi asosida yaratishga 
ahd qilganmiz. Prezidentimiz 
tashabbusi bilan boshlangan 
va zaminiga birinchi gʻishtlar 
terilayotgan shu kunlarda 
bu evrilishning ildizi ilm 
ekani oʻz-oʻzidan ayon boʻlib 
turibdi.

Munira RAMAZONOVA, 
Oʻzbekiston Yozuvchilar uyushmasi 
aʼzosi, mustaqil izlanuvchi

maʼnaviyatini artpedagogika texnologiyalari 
asosida rivojlantirish” mavzucida ilmiy 
ish qilyapman. Toshkentdagi maktablarda 
sanʼat yoʻnalishi boʻyicha dars oʻtganimda 
artpedagogika — dars oʻtishda yangi 
zamonaviy usullardan foydalanish, ayniqsa, 
ulugʻ sanʼatkorlarning tasviriy sanʼat asarlari 
yoshlar ongiga naqadar tez taʼsir qilishi, 
ularning har jihatdan barkamol boʻlib voyaga 
yetishida juda katta oʻrin egallashiga guvoh 
boʻldim.

Shu oʻrinda bir misol keltirmoqchiman. 
Oʻzbekiston xalq rassomi Rahim 
Ahmedovning “Ona oʻylari” nomli asari 1956-
yili yaratilgan. Oʻquvchilarga bu asarning 
mazmuni, tarbiyaviy ahamiyati haqida soʻzlab 
berdim. Asarda oʻtmishi sinovlarga toʻla, biroq 
hozir armon ogʻushiga choʻmgan, kundalik 
yumushlar bilan oʻzini yupatib yashayotgan 
mungli onaning bolalari urushdan qaytishini 

intizorlik bilan kutayotgan holati tasvirlangan. 
Rassomning asarda onalar haqidagi fikrlarini 
tushuntirish, ularning urush tufayli chekkan 
azob-uqubatini bolalarga yetkazishda “suratni 
talqin qilish” metodini qoʻlladim. Oʻtkazilgan 
tahlillar adabiyot va tasviriy sanʼat uygʻunligi 
oʻsmirlar ongi va xotirasida 60-70 foiz samarali 
kechganini koʻrsatdi. Bu esa oʻsmirlarga 
koʻproq hikoyalar, kitoblarni rasmlar orqali 
tasvirlab berish samarali boʻlishini tasdiqladi.

2021-yil 31-avgust kuni istiqlolimizning 
oʻttiz yilligiga bagʻishlab bunyod etilgan 
“Yangi Oʻzbekiston” bogʻi va Mustaqillik 
monumentining tantanali ochilishi marosimi 
boʻldi. Bogʻning markaziy qismida qad 
rostlagan muhtasham badiiy obida — 
Mustaqillik monumenti barpo etildi. Ushbu 
monument yoshlarning fikrlash tuygʻusini 
shakllantiradi. Sanʼat va pedagogika 

uygʻunligi nazariya va amaliyotni, mazmun 
va shaklni uygʻun rivojlantirish bilan 
shugʻullanish imkonini beradi.

Ana shu monument tasvirlangan sanʼat 
asarini oʻquvchilarga koʻrsatib, u haqda toʻliq 
maʼlumot berganimdan soʻng bolalarning 
vatanga, yurtga mehr-u muhabbatini ularning 
porlab turgan koʻzlarida koʻrdim. Ular bu 
majmuada tasvirlangan mamlakatimiz tarixi, 
millatning shakllanish bosqichlari, ulugʻ 
bobolarimiz, sarkardalar, adiblar haqidagi 
savollarga koʻmib tashladi. Demoqchi 
boʻlganim shuki, birgina artpedagogik usulda 
yoshlar qalbida vatanga, xalqqa, ota-onaga, 
bobolarimizning qahramonligiga, ilm-fandagi 
kashfiyotlariga qanchalar qiziqib qolgani 
yaqqol koʻrindi.

Bugun maktabda oʻqitiladigan barcha 
fanda artpedagogika usulining oʻrni nihoyatda 

katta. Faqat muallim oʻquvchilar qalbiga yoʻl 
topishi, bilimini oshirish yoʻlida izlanishi, 
betinim mehnat qilishi lozim. Chunki faqat 
ilmli, ilgʻor yoshlarga, jonkuyar ziyolilarga, 
vatan ravnaqi yoʻlida birlashgan xalqqa ega 
davlatgina milliy manfaatlarini taʼminlashga 
erisha oladi. 

Prezidentimiz taʼkidlaganidek, bugun 
barchamiz yoshlarimiz ongu tafakkurida 
milliy gʻurur bilan birga umumbashariy 
qadriyatlarga hurmat hissini kamol toptirish 
uchun yoshlarga oid davlat siyosatini 
takomillashtirish zarur. Farzandlarimizni 
zamonaviy bilim va dunyoqarash, daromadli 
kasb egalari etib tarbiyalash, ularni ilm-
fan, axborot texnologiyalari, maʼnaviyat, 
sanʼat va adabiyot, sport bilan oshno etish 
uchun hech narsani ayamasdan, bor kuch va 
imkoniyatlarimizni safarbar etishimiz kerak.

Bugun yoshlarimiz aniq va ijtimoiy 
fanlar boʻyicha oʻtkazilayotgan xalqaro 
olimpiadalar, tanlovlarda yuqori oʻrinlarni 
egallayotgani mamlakatimizda maktab 
taʼlimiga qaratilayotgan eʼtiborning shirin 
mevasidir. 

Yigʻilishda davlatimiz rahbari taʼlim 
sifatini yanada oshirish, yoshlarimizni har 
tomonlama yetuk insonlar etib tarbiyalashga 
qaratilgan siyosat izchil davom ettirilishini 
taʼkidladi. Kelgusi yillarda bogʻchalarda 
qamrovni 80 foizga, oliygohlarda esa kamida 
50 foizga yetkazish hukumat uchun asosiy 
vazifa boʻlib qolishini, xalqaro moliya 
institutlarining 61 million dollar mablagʻi 
hisobidan 2025-yilda 252 ta yangi bogʻcha 
barpo etilishini maʼlum qildi. Shuningdek, 
174 ta bogʻcha va 379 ta maktab taʼmirlanadi 
va yangidan quriladi. Bu maqsadlar uchun 
budjetdan 4 trillion soʻm ajratiladi.

Tadbirkorlarga maktab qurish uchun 20 
milliard soʻmgacha imtiyozli kredit ajratiladi. 
Bunda kredit stavkasining 13,5 foizdan oshgan 
qismi budjetdan qoplab beriladi.

Ha, Uchinchi Renessans ostonasida turgan 
yangi Oʻzbekiston farzandlari hamisha vatan 
ardogʻida boʻladi. Biz — tarbiyaga masʼul 
muallimlar, ota-onalar, mahalla-koʻy, ziyolilar, 
shoir va yozuvchilar ham farzandlarimizni 
ertangi jamiyatga munosib kishilar qilib 
tarbiyalash yoʻlida bor kuchimizni safarbar 
qilishimiz lozim.

2025-yil yurtimizda “Atrof-muhitni 
asrash va “yashil” iqtisodiyot yili” deb 
eʼlon qilindi. Atrof-muhitni toza tutish, 
kelajak avlodlarimizga toza ekologik muhit 
qoldirish bugun eng dolzarb masalalardan. 
Davlatimiz rahbari yashil bogʻlar tashkil 
etish, ekologik madaniyatni shakllantirish 
boʻyicha konsepsiya ishlab chiqish taklifini 
ham bildirdi. Yurtimizda sogʻlom tabiiy muhit 
yaratish, ayniqsa, havo tozaligini taʼminlashga 
qaratilgan amaliy ishlarni kuchaytirish va 
taʼsirchan qonunlar ishlab chiqish zarurligini 
taʼkidladi.

Bundan uch yil avval boshlangan “Yashil 
makon” umummilliy loyihasi hozirga kelib, 
chinakam xalq harakatiga aylandi. Ushbu 
dastur boʻyicha Toshkent shahrining Bektemir 
tumanida bogʻ yaratish uchun koʻchat ekildi. 
Yashil maydonlarni koʻpaytirish davom 
etmoqda. Xalqimizda “Yaxshidan bogʻ 
qoladi” degan maqol bejiz aytilmagan. Bugun 
ekilayotgan nihollar kelajakda unib-oʻsib, 
atrof-muhit ekologiyasini yaxshilash, hududlar 
qiyofasini obod etish barobarida, tabiatni 
asrash, ekologik musaffolikni taʼminlashga 
koʻmak beradi.

Taraqqiyot tezlashishi insoniyat oldiga “Bugun qanday yashash kerak?” degan katta bir savolni roʻbaroʻ qildi. Oʻz 
rivojining yuqori pillapoyalarida turgan mamlakatlarda bu savol asr boshidayoq dolzarblashgan boʻlsa, mintaqamizda 
endigina ommalashyapti. Rostdan ham bugun qanday yashash kerak?

orasidan tanlashi kerak edi. Biroq yarim yillab 
vaqt sarflashiga qaramay, koʻngildagidek jamoa 
toʻplay olmaydi. U hatto ayni soha boʻyicha 
oʻqitadigan OTMlarga ham borib, ish haqida 
talabalarga eʼlon beradi. Afsuski, talabalar 
orasida talabga javob bera oladigan salohiyatli 
yoshlar topilmaydi. Bir tomondan, investorlar 
ishlar nega buncha kechikayotgani haqida 
soʻray boshlagandi. Tadbirkor esa investorlar 
xorijlik boʻlgani uchun ularga oʻzbekistonliklar 
orasidan talabga javob bera oladigan kadrlar 
topa olmayotganini aytishga uyaladi. Oxir-
oqibatda tadbirkor MDH davlatlaridan malakali 
xodimlarni jalb qilib, ishni boshlashga majbur 
boʻladi. Bu kabi holatlar aslida, koʻp uchraydi va 
u jamiyatimizni qiynashi kerak boʻlgan masala.

Yana bir stereotip bor, yaʼni oʻzaro 
suhbatlarda yaxshi kadrlarning katta qismi chet 
elga chiqib ketmoqda deymiz. Afsuski, buni 
raqamlarda keltirish qiyin boʻlsa-da, jamiyatga 
nazar solib, bu gapda ham “jon bor”ligiga amin 
boʻlamiz. Xoʻsh, nimaga? Nima sababdan 
yetarlicha zamonaviy bilimga ega kadrlar xorijda 
ishlashni afzal koʻradi? Bu savolga yakdil javob 
berish birmuncha murakkab, sababi vaziyat har 
kimda har xil. Biroq oʻzimiz ayrim tahlillardan 
kelib chiqib, baʼzi xulosalar yasashga harakat 
qilamiz.

Tabiatan inson qulay ish muhitiga 
moyil, yaʼni xotirjam ishlashni, moliyaviy 
yetishmovchiliklarni iloji boricha boshdan 
kechirmaslikni istaydi. Aslida, kasb oʻrganishga 

ishtiyoqimizning tub asoslaridan biri ham aynan 
qulay — “komfort” muhitdir. Agar oʻzingiz 
misolingizda oladigan boʻlsangiz, siz mashaqqat 
bilan oʻrgangan sohangizning samarasi ham 
shunga yarasha boʻlishini istaysiz. Bu kishidagi 
oʻziga boʻlgan ishonchning qay darajada 
yuqoriligi bilan-da bogʻliq. Yaʼni oʻziga ishonchi 
baland xodimning talablari ham mos ravishda 
oshib boraveradi. Biroq mamlakatimizdagi ish 
beruvchilarning takliflari bunga javob beradimi? 
Yaxshi kadrlarni qabul qilish jarayoni bizda 
qanchalik toʻgʻri shakllangan?

Bugun oliygohni tamomlab borgan, ish 
tajribasiga ega boʻlmagan yoshlarni tashkilotlar 
toʻgʻridan toʻgʻri ishga olishi qiyinligicha 
qolmoqda. Amalda ish beruvchilar koʻp 
hollarda “ish tajribasi” yoʻqligi vaji bilan 
nomzodlarni qaytarishda davom etayotir. Bu 
esa yoshlarning ongida yana oʻsha anʼanaviy 
savolni paydo qiladi: “Oʻzi ish tajribasiga ega 
boʻlish uchun ishga kirmoqchi boʻlayotgan 
boʻlsam, ishlamagan odamdan esa tajriba talab 
qilish qaysi mantiqqa mos keladi?”. Bir oz gʻaliz 
boʻlsa-da, bu tilanchidan taom tilagan bilan 
tengdek.

Biroq bu “qaytarish”lar ham oʻz-oʻzidan 
emas, uning ortida-da yashirin manfaatlar 
borday xuddi. Mamlakatimiz kadrlar 
siyosatini qanchalik raqamlashtirmaylik, 
unda inson omili ishtiroki toʻliq yoʻqoldi, 
deya olmaymiz. Kunora “falonchi pistonchini 
falon lavozimga kiritib qoʻyish uchun 

pistoncha summa soʻragan paytda qoʻlga 
olindi” mazmunidagi xabarlarga koʻzimiz 
tushishi ham fikrimizni tasdiqlaydi. Yaʼni hali-
hanuz ayrimlar uchun ishga kiritish moʻmay 
daromad manbai sifatida qolmoqda. Bunday 
vaziyatda esa kursiga kasbiy salohiyati yuqori 
kadrlar emas, “uddaburon” nomzodlar tezroq 
yetib borishda davom etadi. Ayni holatlarning 
tez-tez uchrashi aksariyat bilimli yoshlarda 
rasmiy vakansiyalarga boʻlgan ishonchni 
soʻndirib qoʻyadi. Xususiy sektorda-chi? 
Undagi holat maqtab koʻrsatishga arziydimi? 
Ammo yuqorida ilova qilganimiz yaxshi 
xodim topolmagan tadbirkordan farqli oʻlaroq, 

aksariyat xususiy tashkilotlar ham kadr 
tanlashga neytral yondashadi deya olmaymiz.

Asosan, axborot texnologiyalari sohasida 
faoliyat yurituvchi xususiy kompaniyalarning 
kadrlar siyosatida shunday tendensiya 
shakllanganki, ular mehnat bozoridan 
oʻrtamiyona maoshga malakali xodim izlashga 
urinadi. Bu ham oʻz-oʻzidan shakllanib 
qolmagan, ayni tendensiyaning tub asosida 
jamiyatimizdagi mehnat madaniyati turibdi. 

Yaʼni aksariyat nomzodlar ishga kirish 
jarayonida shaffoflikka amal qilmay, ish 
beruvchilarni aldashga, qoʻlidan kelmaydigan 
koʻnikmalarni bajara olaman degan vaʼda 
bilan daromadli kelishuvga erishishga harakat 
qiladi. Natijada ish beruvchi “pand yeydi”. Bu 
esa ularda xodimlarni arzimas maosh hisobiga 
ishga olish va unumdorligiga koʻra, bosqichma-
bosqich oshirib borishni odatga aylantirdi. 
Yaʼni xususiy sektor va xodimlar oʻrtasidagi 
ayni tushunmovchiliklarda ikki tomonning ham 
“aybi” yoʻq emas.

Ayrim xorijiy mamlakatlar esa bunga oʻziga 
xos yechim topgan. Yaʼni aksariyat xususiy 

kompaniyalar barcha xodimlarni bir xil, 
ammo zamon talablariga mos yuqori maosh 
evaziga ishga qabul qiladi va ularga doimiy 
maosh ikkinchi yoki uchinchi oydan boshlab 
tayinlanadi. Bu dastlabkisidan koʻp ham, 
kam ham boʻlishi mumkin. Yaʼni kelgusidagi 
moliyaviy taʼminot miqdorini xodimning 
oʻzi “hal etadi”. Bizda esa nomzodlarning 
ikkinchi yoki uchinchi oydan maoshi koʻtarilish 
oʻrniga tushishini qabul qilishi ancha qiyin. 

Bu oʻz-oʻzidan jamiyatimiz orasida mehnat 
madaniyatini yetarlicha  rivojlantirishimiz 
zarurligini koʻrsatadi.

Xoh xususiy, xoh davlat tashkilotlari boʻlsin, 
ulardagi ayni holatlar birlashib, haqiqatan 
salohiyatli yoshlarning xorijga ishga ketib 
qolishiga yoki kasbini oʻzgartirishiga sabab 
boʻlaveradi. Aynan axborot texnologiyalari 
va marketing yoʻnalishlarida yillab oʻqib, 
munosib ish topa olmay, yana yangi kasblarni 
oʻrganib yurgan tanishlar koʻpchiligimizda 
topilsa kerak. 

Nega maqolada kasb masalasiga bunday 
chuqur urgʻu berdik? Sababi bugungi davrda 
millat yoshlarining nima ish bilan mashgʻul ekani 
jamiyatning salohiyatini, uning nimalarga qodir 
ekanini koʻrsatadi. Yaʼni bu “Kun tartibingni 
ayt, kelajagingni aytib beraman” degan mashhur 
iboraning inʼikosi. 

Xoʻsh, bugun kun tartibimiz qanday? Uni 
tahlil qilsak, kelajagimizga qanday baho berish 
mumkin boʻladi? Albatta, bu savolning-da 
javobi munozaralarni keltirib chiqaradi, ammo 
shunisi maʼlumki, jamiyatimizning katta qismi 
oʻzini “Bolalarimiz bizdan yaxshiroq boʻladi, 
ilmliroq boʻladi”, singari quruq niyatning oʻziga 
koʻniktirib qoʻygandek goʻyo. Bugun-chi? 
Aslida, biz yaxshi boʻlishimizga nima xalaqit 
qilmoqda? Shubhasiz, ommaviy dangasalik va 
hafsalasizlik. Oʻzini tomoq tashvishidan orttirib, 
ilmga yuz burmayotgan millat bilan sahroda 
yomgʻir kutib, harakatlanishdan toʻxtagan 
karvonning nima farqi bor?

Aksariyatimiz bugun oʻz erinchoqligimizdan 
bexabar holda boshqalarni kamharakatlikda 
ayblashga ustamiz. Buning ortidan oldimizga 
qoʻyadigan maqsadlarimizning ham masofasi 
nihoyatda yaqin — yaxshi ish topsam, 
uy qursam, mashina olsam, maza qilib 
yashasam, sayohatlarga chiqsam deymiz va 
koʻpchiligimizda bori faqat shular.

Rivojlangan davlatlarda odamlar oyga 
uchayotgan paytda bizning qilib yurgan 
ishimizni qarang, degan gap tez-tez aytila 
boshladi. Aksariyatimiz bu vaziyatda ayni 
muammoning aybdorlaridan biri ekanini 
unutgan holda oʻz millatimiz ustidan 
yozgʻirishni boshlaymiz. Bu holatda bizning 
gʻiybatchidan nima farqimiz bor? “Ha, 
ularda ilm-fan rivojlangan-da”, “Ha, ularda 
bizda yoʻq sharoitlar bor-da”, “Ha, ular 
farzandlarini erkin fikrli qilib ulgʻaytiradi-da” 
— bahonalarimizning adogʻi yoʻq. Bizga-chi, 
bizga kim xalaqit qilyapti? Farzandlarimizni 
keng dunyoqarashli qilib tarbiyalashdan kim 
toʻsyapti? Bilim olish, til oʻrganishimiz uchun 
kim qarshilik koʻrsatyapti? Albatta, oʻzimiz. 
Koʻpchiligimiz aybdorni tashqaridan izlashga 
odatlanib qolganmiz. Lekin uning oʻz ichimizda 
oʻrnashib olganini tan olgimiz kelmaydi.

Maqola avvalida “Bugun qanday 
yashash kerak?” degan savolni qoʻygandik. 
Xulosa oʻrnida esa shunga oʻz javobimizni 
bermoqchimiz: “Bugun boshqalardan bir 
qadam oldinda yashash kerak!”, “Bugun har 
kim oʻz hayoti bilan yashashi kerak!”, “Bugun 
jamiyatdan nuqson izlab emas, nuqsonlarini 
tuzatib yashash kerak!”. 

Siz-chi? Bu savolga sizning javobingiz 
qanday, aziz mushtariy?

Jonibek ERKIN,
jurnalist

Maʼnaviyatli inson vatanparvar boʻladi. 
Buning uchun inson, xususan, yoshlar dastlab 
oʻzligini yaxshi anglashi, tanishi va unga hurmat 
ruhida oʻsishi kerak. Bugun yoshlar tarbiyasiga 
jiddiy eʼtibor qaratilib, mamlakatimizda buning 
uchun bor kuch va imkoniyat ishga solinmoqda. 
Shunday vaziyatda ziyolilar oldingi safda 
turib, oʻzgarishlarga kamarbasta boʻlishi shart. 
Respublika Maʼnaviyat va maʼrifat markazi 
mediamahsulotlarni maʼnaviy ekspertizadan 
oʻtkazish zarurligi borasida qatʼiy taklif zamirida 
ana shunday ezgu niyat bor. 

Gap millat maʼnaviyati, yosh avlod tarbiyasi, 
insoniy qadriyat va fazilatlarni ulugʻlash hamda 
bu tushunchalarga xurujlarning oldini olish 
haqida borar ekan, albatta, bu tashabbusni 
qoʻllab-quvvatlayman. Ochigʻi, bugun internet, 
ijtimoiy tarmoqlar dunyosiga nazar tashlasangiz, 
bilimsizlik, saviyasizlik insondagi goʻzal 
tuygʻularni yemirib, halokatga duchor qilishini 
his etasiz. Masalan, ijtimoiy tarmoqlarda 
quyushqonga sigʻmaydigan beparda va 
beandisha vaysaqilik tobora urchimoqda. Goʻyo 
qochirim yo yumor oʻrnida aytilayotganday 
boʻlsa-da, zamirida axloqsizlik boʻrtib turgan 
bunday sharmsizlikka koʻpimiz koʻnikib 
boryapmiz. Aqlu hushi joyida, esi bor odam tilga 
olmaydigan shu taxlit uyatsiz gap-soʻzlarning 
aytilishi odatiy tus olmoqda. Ayrim rolikchilar 
yoki vaynerlar atrofida odam toʻplash, ommani 
oʻziga qaratish uchun sharmandali yoʻlga oʻtib 
olgan. Bir-biriga kurakda turmaydigan gaplarni 
aytayotgan sin-sumbati tuppa-tuzuk, biroq botini 
abgor bunday kimsalarga boqib, bular sanʼat yoki 
jurnalistikani shallaqilik, sharmsizlik maydoni, 
nima qilib boʻlsa ham omma eʼtiborida boʻlish 
vositasi deb tushunishiga shubha qilmaysiz...

Nega bunday boʻlyapti? Nega tilimiz, 
muomala va fikrlashimiz shu darajada 
tubanlashib bormoqda? Axir tilni insoniylik 
darajasini belgilovchi, odamni hayvondan 
farqlab turuvchi eng oliy vosita deb bilamiz-
ku. Hazrat Navoiy “Ogʻziga kelganni demak 
nodonning ishi, oldiga qoʻyganni yemak 
hayvonning ishi...”, deb bejiz aytmagan. Til, 
albatta, maʼnaviy tafakkur bulogʻining idrok va 
eʼtiqod suvidan bahra olishi kerak. U fikrimiz 

Prezidentimiz Oliy Majlis Qonunchilik 
palatasining birinchi majlisida jamiyatimizda 
bolalarga nisbatan tazyiq va zoʻravonlik holatlari 
uchrayotgani, madaniyatimizga xos boʻlmagan 
bunday illatlarga qarshi murosasiz munosabatda 
boʻlishimiz va ayovsiz kurashishimiz shartligini 
taʼkidladi.

Joriy yil 14-noyabrda “Bolalarni 
zoʻravonlikning barcha shakllaridan himoya 
qilish toʻgʻrisida”gi qonun imzolandi. Mazkur 
qonunda bolalarga nisbatan sodir etiladigan 
zoʻravonlik tushunchasining yangi shakllari 
— gʻamxoʻrlik koʻrsatmaslik, ekspluatatsiya, 
bulling kabilar ham qayd etilgan. 

Ushbu qonunning qabul qilinishiga 
jamiyatimizda ehtiyoj bormidi? Deyarli har 
kuni ijtimoiy tarmoqlar orqali bolalarga 
zoʻravonlik holatlari sodir etilayotganiga 
guvoh boʻlamiz. Bu, ayniqsa, oilaviy muhitda, 
maktabda, koʻchada, hatto maktabgacha taʼlim 
tashkilotlarida roʻy berayotganini koʻrib, 
kishining koʻngli xira tortadi.

Bir muddat avval xorijga ishlashga ketgan 
turmush oʻrtogʻidan “qasd olish” maqsadida 

Qoʻchqor NORQOBIL, 
yozuvchi

chirogʻini yoqadi hamda millatning qarashini 
namoyon qiladi. Shunday ekan, “ogʻziga 
kelganni demak”ka koʻnikib borish millat 
maʼnaviyatini, oqibatda oʻzini ham ich-ichidan 
yemiradi. Bunday holatda millat oyogʻida tik 
turishi, gʻimirlab yuraverishi mumkin, biroq 
tirik murdadan farqi qolmaydi. Tirik murdaga 
aylangan millatni esa har qanday mafkuraviy 
shabada, hatto epkin ham bemalol oʻynatishi 
mumkin.

Hech ham vahima qilayotganim yoʻq. 
Sezib turibmiz, faqat qanday chora topishni 
bilmayapmiz. Alaloqibat oʻzimiz ham koʻnika 
boshlayapmiz. Goʻyo tubsiz bir chohga, zimiston 
qaʼriga qulayotgandaymiz. Bu halokatli holat 
milliy immunitet pasayib borayotgani, oʻzlik, 
odamiylikka xos fazilatlar davr toʻzonlari ichida 
yoʻqolib, koʻmilib ketayotgani oqibatidir. Axloq, 
sharm-hayo, uyat, nomus degan fazilatlarni 
gumrohlik bozorida sotish ham odatiy tus ola 
boshladi. Bu bozorda ayolu erkak aralash-

quralash boʻlib yotibdi. Mediaolam, internet, 
qoʻl telefoni degan tushunchalar millatimiz 
kelajagining ruhan va axloqan yetuk ulgʻayishiga 
qarshi tajovuz quroli sifatida sharmsizlik, 
buzuqilik “jilvalangan” targʻibot mahsuliga 
aylanib bormoqda. Endi bu holatga befarq qarab, 
tomoshabin boʻlib oʻtirishimizdan maʼni yoʻq.

Bugun internet dunyosida ikki qutb bor. Biri 
ezgulik, inson kamoloti uchun xizmat qiladi, 
uning ogʻirini yengillashtiradi. Ikkinchisi esa 
unga qarshi: har qanday maʼnaviy tarbiyani 
majaqlab, yoʻqotishga shay turgan qutb. 
Odamzod, jumladan, biz ham ana shu ikki 
qutb orasida turibmiz. Shu nuqtayi nazardan 
qaraganda, Respublika Maʼnaviyat va maʼrifat 
markazi ziyolilarining maʼnaviyatimiz, milliy 
tarbiyamizga zid axboriy xurujlardan xavotir 
olayotganida asos bor.

Koʻpchilik, ayniqsa, yoshlar oʻzi bilib-
bilmagan holda maʼnaviy tarbiyasizlik yoʻliga 
kirib qolyapti. Toʻgʻri, ruhan yuksak, maʼnaviy 

barkamol, shuuri tiniq odam oʻzini axloqsizlik 
chohiga tashlamaydi. Unda maʼnaviy immunitet 
yetarli boʻladi. Eʼtiqodi va qarashlarini 
ezgulik nuri bilan himoya qila oladi. Biroq 
bugun bunday odamlar, bunday yoshlar juda 
kam. Chunki kitob oʻqiydigan, mutolaa va 
adabiyotdan, bilimdan qalqon izlagan kimsalar 
shunchaki olomon bilan taqqoslaganda 
juda-juda oz. Ishonmasangiz, ana, qarang: 
koʻcha-koʻyda, mehmonda, toʻy-tomoshada, 
shifoxonada, hatto azada, jamoat ulovlarida, 
metroda, poyezdda, samolyotda, xullas, 
hamma-hamma joyda odam bolasi telefon 
uzlatida yashayapti. Yotganda ham telefon, 
turganda ham telefon... Telefon pandemiyasiga 

chalingan avlodning ertasini oʻylab qaygʻuga 
choʻkadi kishi. Bugun telefon yo kompyuter 
ekraniga kirib ketgan avlodning nimalar 
koʻrayotgani, nimadan zavqlanayotgani bilan 
qiziqasiz. Oʻn foizgina odam qoʻl telefoni yoki 
internet orqali biror asar, maʼnaviy-tarbiyaviy 
ruhdagi matn oʻqiyotgan yoxud odob-axloqqa 
doir lavhalarni tomosha qilayotgan boʻladi. 
Pand-nasihat, yaxshilik, halollik aks etgan 
tasvirlar, adabiy-maʼrifiy chiqishlarni koʻrib, 
albatta, koʻnglingiz yorishadi. Maʼnaviy ozuqa 
olasiz. Biroq bunday tasvirlarga qiziqish, 
ishtiyoq nechogʻliq, gap shunda... Ulardan ham 
yoshlar va oʻsmirlardan koʻra koʻproq oʻrta 
yoki keksa avlod bahramand boʻlyapti.

Allaqayerdagi boʻlmagʻur kliplar, oʻta 
beʼmani, saviyasizlik bilan tayyorlangan 
roliklar, qosh qoʻyaman deb koʻz chiqarishlar, 
koʻrsavodligi, bilimsizligi va isteʼdodsizligi 
oshkor boʻlganini anglamagan befahm 
masxarabozlar mahsuli, eng yomoni, 
sharmsizlik aks etgan tasvirlar, tilga olib 
boʻlmaydigan gaplar, odam bolasiga isnod 
behayo qiliqlar, hirs va toʻshak targʻibotiga 
qorishgan lavhalar, inson koʻrishga or qiladigan 
voqealar, fohishalikning ochiq-oydin targʻiboti 
kundan-kun kuchayib borayotgan pallada 
bunga indamay qarab turishning oʻzi ham 
jaholat tarafida boʻlish demakdir. Bunday 
koʻrgiliklarning hammasi ham Gʻarbdan yoki 
bizdan olislardagi boshqalardan emas, siz bilan 
men yashayotgan jamiyatda, bizning oramizdagi 
odamlar tomonidan tayyorlanyapti. Shularni 
tayyorlayotgan ham kimningdir oʻgʻli yo qizidir. 
Uning ham ota-onasi, aka-ukasi, manzil-makoni, 
mahallasi, qoʻni-qoʻshnisi bordir axir. Toʻgʻri 
tushuning, shunga oʻxshagan bitta-yarimtani 
deb butun millatning qadr-qimmati yerga 
urilishiga jim qarab boʻlmaydi. Baʼzan tuppa-
tuzuk koʻringan kap-katta kishilar sharmandali 
lavhalarni tayyorlab, ijtimoiy tarmoqlarga 
joylayapti. Koʻrib aqlingga sigʻdirolmaysan, 
bularni nima jin urdi ekan deb oʻylaysan. Bu 
yoʻlda topgan puli ham, yegan-ichgani ham 
harom emasmi, degan oʻyga borasan, kishi. 
Chunki qanchalab insonlar ruhiyati, ayniqsa, 
hali ongu shuuri shakllanmagan oʻsmirlar 
dunyoqarashini buzyapti, zaharlayapti bu toifa.

Internet ovunchoq emas. U bizga gʻoya va 
maqsadlarimiz, istagimizni nur bilan yoritish, 
dunyoqarashimizni oʻzgartirish uchun manba 
yoki vosita boʻlishi kerak, aslida. Qoʻl telefoni 
ham uzogʻimizni yaqin qiladigan olis bilan 
bogʻlanish manbai. Uning imkoniyatlari 
mafkuramizga ziyon qilmasligi, unga bogʻlanib, 
qul boʻlib qolmasligimiz kerak. Hozir juda 
koʻpchiligimiz mobil telefondan bir qadam ham 
uzoqlasholmaydigan boʻlib qoldik.

Gaplarimdan ensangiz qotmasin. Ayni 
damda bolangizga qarang: u nima bilan band. 
Telefon ichiga kirib ketguday darajada, siz 
qolib shu taskin-tasallini shu zormandadan 
topayotgan boʻlsa, xavotirim bejiz emasligini 
his qilasiz. Yoki farzandingiz telefon koʻrish 
oʻrniga kitob mutolaasi bilan bandmi? Ota-
onalarning oʻzi oʻrnak boʻlib kitob oʻqiyaptimi? 
Xonadoningizda shunday muhit hukmron 
boʻlsa, xavotir olmasangiz ham boʻladi. Qaniydi 
shunday boʻlsa...

Maʼnaviyatga mutasaddilar, elning ziyoli 
qatlami, adib va shoirlar ommani, ayniqsa, yosh 
avlodni ezgulik yoʻliga boshlash, mutolaaga 
oshno qilish, qalbini odamiylik yogʻdusi bilan 
charogʻon etish yoʻlida tinim bilmayapti. Bu 
zahmatli mehnat, xatti-harakatni toʻfonga qarshi 
chiqishga qiyoslamoq mumkin va bu boradagi 
barcha urinishni koʻksida yuragi bor, milliy 
gʻururi hali oʻlmagan har bir odam qoʻllab-
quvvatlaydi, ularning safida boʻladi...

Media olamida nojoiz, xavf-xatarga toʻliq, 
yovuzlik va fahsh targʻiboti urchigan tasvirlar, 
roliklar tarqatilayotgan, teleekran orqali efirga 
maza-matrasiz, tuturiqsiz lavhalar hamda oʻta 
bachkana seriallar uzatilayotgan ekan, bu holat 
millat maʼnaviy yuksalishi uchun jiddiy xavf 
sifatida qarash lozim. Ommani olomonlikka 
boshlovchi bu taxlit xavf hamda qutqu, 
tomoshabinning qalb koʻzini koʻr qiladigan 
bunday media va ekran mahsulotlariga befarq 
qarab turishning oʻzi ham millat kelajagiga 
xiyonatdir. Shu bois, mediamahsulotlarni 
maʼnaviy ekspertizadan oʻtkazish masalasidan 
ham hech qanday siyosiy xato qidirmaslik 
kerak. Bu xatti-harakatni senzura, soʻz yo fikrni 
cheklashga urinish, demokratiyaga qarshilik, 
deb xulosa qilish ham kerak emas. Zero, milliy 
qadriyatlar va axloq tushunchasi koʻp narsadan 
ustun. Ertalab yuz-qoʻlini yuvmay toʻshakda 
qahva ichadigan demokratiyaning yoʻrigʻi 
maʼnaviy meʼyorlarimizga mos kelmagani kabi 
axloqsizlik oqovasi ham ruhiyatimiz, milliy 
tarbiyamizga ziddir. Shu bilan birga, uning 
taʼsiri bugun bizda sezilayotgani, odamlar ongi 
loyqalanayotgani ham sir emas.

OSOYISHTA BOLALIK KAFOLATI
Bolalar – kelajak davomchilari. Ularni qanday tarbiyalasak, kamoloti ham 
shunga mos boʻladi. Biroq ularga munosabatning ham oʻz tartib-qoidasi 
bor, yaʼni hamma oʻz bilganicha ish tutishi yaramaydi.

Jonibek ALIJONOV,
“Yangi Oʻzbekiston” muxbiri

farzandlariga zoʻravonlik qilayotgan 
ona tasvirlangan videolavha ijtimoiy 
tarmoqlarning oʻzbek segmentini larzaga 
keltirgan edi. Qizigʻi, mazkur bahslarda ham 
foydalanuvchilar ikki tomonga boʻlingan. 
Birinchi tomon har qanday vaziyatda ham 
bolalarga nisbatan bunday zoʻravonlik sodir 
etilishi mumkin emas desa, ikkinchi tomon 
ayolning qilmishini oqlab, bu vaziyatda asosiy 
aybdor ota degan xulosani ilgari surdi. Albatta, 
ikkinchi tomonning dunyoqarashi eʼtiborni 
tortadi. Qizigʻi, ularning deyarli barchasi biz 
bilan bir jamiyatda, yonma-yon yashab yurgan 
insonlar.

Yangi tahrirdagi Konstitutsiyaning 
77-moddasida ota-onalar va ularning oʻrnini 
bosuvchi shaxslar oʻz farzandlarini voyaga 
yetguniga qadar boqishi, ularning tarbiyasi, 
taʼlim olishi, sogʻlom, toʻlaqonli va har 
tomonlama kamol topishi xususida gʻamxoʻrlik 
qilishga majbur ekani belgilab qoʻyilgan. 
Yuqorida taʼkidlaganimiz ikkinchi tomon esa 
bu holatda bosh qonunimizda belgilangan 
huquqlarga bepisandlik bilan qarayotgani 

oydinlashadi. Bolalarni xoʻrlash, ruhiyatiga 
salbiy taʼsir oʻtkazishga hech kimning haqqi 
yoʻq. Ota-ona oʻrtasidagi mojaro tufayli bolalar 
jabrlanishi mutlaq adolatsizlik.

Koʻplab oilalarda er-xotin orasida turli 
nizolar uchrab turadi. Bu esa ana shu kabi 
oilalardagi bolalarning ham ayni muhitda 
voyaga yetayotganini anglatadi. Vaziyat haqida 
jamoatchilik va tegishli organlar hamisha ham 
xabardor boʻlavermasligini tan olishimiz kerak. 

Yangi qonun bilan esa nafaqat zoʻravonlikdan 
jabr koʻrgan bolalarni himoya qilish, balki zulm 
xavfi ostidagi oʻgʻil-qizlarni aniqlash va ularga 
nisbatan zoʻravonlik xavfini bartaraf etish tizimi 
yoʻlga qoʻyilmoqda.

Shuningdek, jabrlangan bolalarga himoya 
orderi berish tartibi joriy etilmoqda. Bunga koʻra, 
himoya orderi ichki ishlar organlari tomonidan 
beriladi va zoʻravonlikdan jabrlanuvchiga yoki 
uning qonuniy vakiliga vakolatli davlat organi 

ishtirokida topshiriladi. Himoya orderi 30 kun 
muddatgacha beriladi va rasmiylashtirilgan 
paytdan eʼtiboran kuchga kiradi.

Qancha koʻmak berilmasin, tabiatan har 
bir bola oʻz oilasida oʻsib-ulgʻayishni istaydi. 
Bu insonning fitratiga xos. Shu tufayli inson, 
xususan, bolalar ham atrofidagi muammolar 
tezroq hal boʻlishini istaydi. Davlat va 
jamiyat aralashuvi bilan bolaning huquqlari va 
xavfsizligi taʼminlanishi mumkin, ammo ota-
bobolarimiz taʼbiri bilan aytganda, hech bir bola 
“tirik yetim” boʻlishni istamaydi. Xalqimizning 
tabiatiga mos ayni istaklarga mazkur qonunda 
ham eʼtibor qaratilgan. Yangi qonunning 
37-moddasida zoʻravonlikdan jabrlangan 
bolalarning va oʻziga nisbatan zoʻravonlik 
sodir etilishi xavfi ostida boʻlgan bolalarning 
manfaatlarini taʼminlash maqsadida ularning 
oila aʼzolariga oilalarni mustahkamlash 
hamda qoʻllab-quvvatlash, jumladan, bolaning 
hayotiga yoki sogʻligʻiga bevosita tahdid 
soluvchi omillarni bartaraf etish boʻyicha 
xizmatlar koʻrsatilishi belgilab qoʻyildi. Bu, 
shubhasiz, mazkur qonunning eng asosiy 
jihatlaridan biridir. Koʻp oilalarda barqarorlik 
buzilishiga iqtisodiy yetishmovchiliklar sabab 
boʻladi. Bu esa ota-onalar tomonidan bolalar 
tarbiyasiga befarqlik, ularni yoshiga mos 
boʻlmagan yumushlarga majburlash holatlari 
sodir etilishiga sabab boʻlishi mumkin. Mazkur 
qonun bilan esa bolalarga nisbatan zoʻravonlik 

sodir etilishiga bilvosita taʼsir koʻrsatgan 
iqtisodiy qiyinchiliklarni bartaraf etish 
maqsadida ish qidirayotgan shaxslarga va ishsiz 
xizmatlar koʻrsatish, jumladan, tadbirkorlikka 
jalb etish, kasbga tayyorlash va boshqa 
choralar koʻrish orqali oilalarning moliyaviy 
barqarorligini taʼminlashga koʻmaklashish 
belgilanmoqda.

Bolalarga nisbatan zoʻravonliklar maktab 
va maktabgacha taʼlim tashkilotlarida ham 
kuzatilayotganiga tez-tez guvoh boʻlyapmiz. 
Qaysidir oʻqituvchi oʻquvchisini urgan, 
keyin uning ota-onasi kelib, oʻqituvchi bilan 
yoqalashgan — bunday voqealar odatiy holga 
aylanib qolgandek. Yangi qonunda bu kabi 
holatlarga huquqiy baho berildi. Yaʼni qonun 
bilan taʼlim muassasalarida intizomiy jazo 
choralari sifatida zoʻravonlikning har qanday 
shaklini, jumladan, jismoniy jazolarni va boshqa 
shafqatsiz yoki qadr-qimmatni kamsituvchi 
muomala va jazo turlarini qoʻllashga yoʻl 
qoʻyilmaydi.

Darhaqiqat, ayni jihat ham bugun jamiyatimiz 
uchun kerakli huquqiy asos boʻldi. Sababi 
oʻquvchilarni kaltaklash, kamsitish holatlari 
insoniy huquqlarga mutlaqo zid ekani bilan birga 
ayrim oʻqituvchilar hamda tarbiyachilarning 
bolalarga nisbatan sodir etgan zoʻravonligi 
tasvirlangan videolavhalar yurtdoshlarimizning 
keskin eʼtirozlariga sabab boʻlib, taʼlim imijiga 
salbiy taʼsir qilayotgan edi.

“Bolalarni zoʻravonlikning barcha 
shakllaridan himoya qilish toʻgʻrisida”gi qonun 
mamlakatimizdagi barcha bolaning oʻziga 
xos himoyachisi boʻlib xizmat qilishi bilan 
nihoyatda ahamiyatli. Har bir fuqaro u bilan 
atroflicha tanishib, dunyoqarashini qayta tahlil 
qilib chiqishi ayni muddao boʻladi.

Komil shaxs tarbiyasi doim dolzarb 
boʻlgan. Dunyoning bugungi qiyofasi ana 
shu komil shaxsni tarbiyalashda bir qator 
muhim vazifalarni oldimizga qoʻymoqda. 
Davlatimiz rahbari: “Bugun faqat mana 
shunday ilgʻor yoshlarga, mana shunday 
jonkuyar ziyolilarga, Vatan ravnaqi yoʻlida 
birlashgan xalqqa ega boʻlgan davlatgina 
oʻz milliy manfaatlarini taʼminlashga 
erisha oladi”, deb bejiz aytmadi. 

HECH NARSA MA’NAVIY ME’YORLARIMIZ, 
MILLIY TARBIYAMIZGA ZID BO‘LMASIN

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!


